
Suliap nr. 19-040 Ilanng. nr.  Journal nr.  

Oqaluuserisassaq  19-040 Kommunalbestyrelsimit sulinngiffeqarnissamut qinnuteqaat 

 
EQIKKAANEQ: 

Kommune Qeqertalik-mi Kommunalbestyrelsimi Inuit Ataqatigiit sinnerlugu ilaasortaq Hector L. 
Sørensen, suliffimmik nutaamik illoqarfimmi kommunimilu allami sulilernissani tunngavigalugu, 
Kommune Qeqertalik-mi Kommunalbestyrelsimi ilaasortatut sulinngiffeqarallarnissaminut 
qinnuteqarpoq ulloq 1. septembari 2019 aallarnerfigalugu. Kommunalbestyrelsimit 
sulinngiffeqarnissamut qinnuteqarneq sinniisussamillu isertitsineq, Kommunalbestyrelsinut, 
nunaqarfinni aqutsisunut ilagiillu sinniisaannut qinersisarnerit pillugit Inatsisartut inatsisaat nr. 27, 28. 
november 2016-imeersoq § 54, imm. 4 malillugu Kommunalbestyrelsi aalajangiisussaatitaavoq. 

 

SULIAP SULIARINEQARNERA: 

Kommunalbestyrelsenut, nunaqarfinni aqutsisunut ilagiillu sinniisaannut qinersinerit pillugit inatsit 
qulaani taaneqartumi §54-imi, imm. 4-mi ima allaqqavoq: “Ilaasortaq qinersivimmi 
najugaqarunnaarallarpat kommunalbestyrelsip aalajangersinnaavaa pineqartup qinigaasinnaanini 
annaasimanngikkaa, taamaalillunilu kommunalbestyrelsimit ilaasortaajunnaarallaannassalluni 
qinersivimmi aalajangersimasumik najugaqaqqilernissami tungaanut.”  

 

Kommune Qeqertalik-mi Kommunalbestyrelsimut Inuit Ataqatigiit sinnerlugu sinniisussatut siullertut 
inissisimasoq isertinneqassaaq Bia A. Broberg. 

Sinniisussap Kommunalbestyrelsimut sinniisussatut isertinneqarnissaminut qinigaasinnaanermut 
piumasaqaataasut, Kommunalbestyrelsinut, nunaqarfinni aqutsisunut ilagiillu sinniisaannut 
qinersisarnerit pillugit Inatsisartut inatsisaat nr. 27, 28. November 2016-meersumi §1 aamma § 5 
naammassivai.  

 

Kommunalbestyrelse-mut ilaasortap Hector L. Sørensen-ip ilaasortaaffigivaa: 

 

- Ataatsimiititaliaq INOQARFIK 

 
Hector L. Sørensem ataatsimiititaliani allani sinniisuuffeqanngilaq. 

 

Taamaattorli ilaasortap kommunimi pisussaaffini suliareqqissinnaalerpagit, sinniisussaq 
kommunalbestyrelsimit tunuassaaq. 

  

ANINGAASATIGUT KINGUNISSAI: 
Kingunissaqanngilaq 

 

INATSISITIGUT TUNNGAVIUSOQ: 

Ilaasortap qinersivimmi najugaqarunnaarallarnermini qinigaasinnaanini annaassanngikkaa 
tunngaveqarpoq uannga inatsimmik: Kommunalbestyrelsinut, nunaqarfinni aqutsisunut ilagiillu 
sinniisaannut qinersisarnerit pillugit Inatsisartut inatsisaat nr. 27, 28. november 2016-imeersoq § 54, 
imm. 4. 
 

Ilaasortap sinniisussaata qinigaasinnaatitaanermut §1 aamma §5 Kommunalbestyrelsinut, nunaqarfinni 
aqutsisunut ilagiillu sinniisaannut qinersisarnerit pillugit Inatsisartut inatsisaat nr. 27, 28. november 
2016-imeersumiittut tunngavigalugit sinniisusaatitaavoq. 

 

INASSUTEQAAT: 

Allattoqarfik INUA-ata Kommunalbestyrelsimut inassuteqaatingaa: 

Hector L. Sørensen-ip sulinngiffeqarnissamut qinnuteqaataa akuereqqullugu. 
Sinniisussaq siullertut inissisimasoq Bia A. Broberg kommunalbestyrelsimut sinniisussatut 
isertinneqarnissaa akuereqqullugu. 
Sinniisussap siulliup  ataatsimiititaliat ilaasortaaffissaa sinniisuuffissaalu akuereqqullugit. 

ILANNGUSSAT: 

Ilanngussaq 40-01 Hector L. Sørensen-ip kommunalbestyrelsimi ilaasortatut sulinngiffeqarnissamut    
qinnuteqaataa 

 

 
AALAJANGERNEQ: 

Suliap nr. 19-041 Ilanng.nr. 1 Journal nr.  

Oqaluuserisassaq 19-041 Kommune Qeqertalimmi nersornaat 

 
EQIKKAANEQ: 
Kommune Qeqertalimmi nersornaasiisoqartarneranut atatillugu saqqarmiumik ilaqalersinneqarnissaa 
ataatsimiititaliap Timi Tarnilu-mi ilaasortap Kristian Brobergip (S) siunnersuutaa aallaavigalugit suliamik 
ingerlatsisoqarpoq. Suliap ingerlanerani Qallunaat Nunaani firma suleqatigineqarpoq. Siunnersuutit sisamat 
saqqummerput saqqarmioq sølviusoq Kommune Qeqertaliup ilisarnaataatut suliarineqarsimasoq kiisalu 
qalipaatinik assigiinngitsunik ujamiusattalerneqarsimasut takuneqarsinnaasutut inernerivaat.  
  
SULIAP SULIARINEQARNERA: 
Ataatsimiititaliaq TIMI TARNILU nersornaammit suliaqarnerup malitsigisaanik atorneqarnissaanut kikkunnillu 
tiguneqarsinnaaneranut malittarisassamik siunnersuusiorpoq. Siunnersuummi ilaatigut allaqasoqarpoq 
ukiumut annerpaamik 12-riarluni inoqarfinni tamani tunniunneqartassasoq. Saqqarmiup ilusaa sølviuvoq 
assitaa Kommune Qeqertaliup ilisarnaataatut isikkoqarluni. Imaq utinnikuusatut suliarineqarsimasoq nunallu 
portunerulaannguanngorlugit qillersakkatut suliarineqarsimasuuvoq. Saqqarmioq nigaliusatut ittumik 
siilikimik tungujortumik aammalu aappaluttumik qaqortumillu qalipaateqartumik attanneqarpoq. 

 Iluseq 1 Tungujortumik qaqortumillu qalipaateqarpoq 

 Iluseq 2 Aappaluttumik qaqortumillu qalipaateqarpoq 

 Iluseq 3 Aappaluttumik qaqortumillu atsikkutigiissumik qalipaateqarpoq 

 Iluseq 4 Aappaluttoq qaqortumillu angeqqatigiitsumik qalipaateqarpoq 
Saqqarmiumut ilaliullugu saqqarmiumik tunineqartoq allagartamik uppernarsaammik tunisissaaq. Allagartaq 
uppernarsaat tunniussunermut tunngavilersuummik imaqarsinnaavoq. Allagartaq upernarsaat 
borgmesterimit atsiorneqarsimassaaq. Inoqarfinni innersuussisarneq ingerlanneqartassaaq komité-millu 
inuttalerneqarsimasumik aalajangerneqartassaaq nersornaat kimut tunniunneqassanersoq. Ilanngullugu 
nassiunneqarpoq nersornaat pillugu aalajangersangamik missingiut. 
 
ANINGAASATIGUT KINGUNISSAI 
Nersornaatip suliarineqarnera misiliutaasullu eqqarsaatigalugit katillugit 1.657,34,-kr missaani naleqarpoq. 
Agguaqatigiisikkaanni Metalemblem (Sølvi ilisarnaat) 165,73,-kr nigaliusaq siilikiusoq ataaseq 49,00,-kr 
naleqarpoq. Saqqarmiup ilutsup ataatsip nalingata missaa tassa: 214,73,-kr ukiumut inunnut 
nersortariaqartunut 12-nut innersuukkaanni ukiumut 2.576,76,- kr-nik naleqassalluni. 
 
INASSUTEQAAT: 
Ataatsimiititaliaq TIMI TARNILUMIT allattoqarfiup ataatsimiititaliaq piumaffigaa ilutsimik 
ataatsimoorfiusussamik toqqaasoqassasoq. Toqqangassat tassaapput: 
 

 Iluseq 1 Tungujortumik qaqortumillu qalipaateqarpoq 

 Iluseq 2 Aappaluttumik qaqortumillu qalipaateqarpoq 

 Iluseq 3 Aappaluttumik qalipaatilik qaqortumillu sinaakkutilimmik qalipaateqarpoq 

 Iluseq 4 Aappaluttoq qaqortumillu angeqqatigiitsumik qalipaateqarpoq 
 

 
ILANNGUSSAT: 
Ilanngussaq 41-1 Nersornaat pillugu aalajangersakkat, kommune qeqertalimmi nersornaat 
Ilanngussaq 41-2 Medajlet Assilisat iluseq 1,2,3 & 4 

Aalajangerneq: ulloq 03. Juni 2019 Ataatsimiititaliaq TIMI TARNILU ataatsimiikkami aalajangerpoq 
 

Commité aalajangiivittussaq marlunnik inuttaqassooq atorfilittanik inuaniit kiisalu politikerit 
pingasunik inuttaqartoq. 
Iluseq 1 isumaqatigiissutigineqarpoq. Tungujortoq qaqortortalik. 

 
AALAJANGERNEQ: ulloq 18. Juni 2019 Ataatsimiititaliaq INUA ataatsimiikkami aaliangerpoq 
 

Iluseq 1 inassuteqaataasoq akuerineqarpoq 

 
AALAJANGERNEQ:  

Suliap nr. 19-042 Ilanng. nr  Journal nr.  

Oqaluuserisaq 19-042 Sulisut suliffiini tarnimikkut atugaannik misissuineq kiisalu atugaannik 
misissuineq. 

 
UTEQQIINEQ:  
Peter Olsen ulloq 7. februar 2019 allakkatigut kommunalbestyrelsimut nassiussivoq taakkua aqqutigalugit 
sulisut suliffimminni tarnikkut atugaannik misissuineq kiisalu sulisut atugaannik misissuinerit 
aallartinneqassasut kissaatigai. 

 
SULIAP SULIARINEQARNERA: 
 
Kommunip nutaap pilersinneqarnera sanarfineqarneralu sulisunut allannguinerujussuarnik 
kinguneqarfiupput, tamatumalu malitsigisaanik tupinnanngitsumik sulisut suliffimminni atugarisai 
minnerunngitsumillu tarnimikkut atugarisaat sunnerneqarsimassapput. Nussuinerujussuit kingorna piffissaq 
ingerlariitsiartoq taamatut misissuisoqassappat tamanna isumassarsiaq pitsaasuussaaq. Kommunitut 
sulianit tamanit siulliullugit inatsisinik malinninnissaq anguniarparput taamaattumik sulisutta ilai arlallit 
sullivimmi atugarisai misissuiffigisimavagut.  
Atugarissaarnerit aamma suliffimmi tarnikkut atukkat misissuiffigineqarneri sakkortuumik 
pitsanngorsaanissamik piumasaqaateqartarput kiisalu misissuinerit pitsaassuseqarluartumik pinissaat 
anguniarlugu suliffeqarfiup avataanit nukinnik nalinginnaasumik akuutitsisoqartarpoq. Namminersorlutik 
Oqartussat arlaleriarlutik atukkanik misissuisitsisarnerinik misilittakkat taama takutitsipput.  
Misissuinerit ilaasa siumut isigisumik suliniuteqarfigineqarnissaat qulakkeerniarlugit misissuinerit nangillugit 
pisinnaanissaat anguniarneqassaaq taamaaliornermilu kommunimi suliassanut naapertuuttuunissaat 
aamma qulakkeerneqassasoq pingaaruteqarpoq.  
Atorfiit pingaarutillit arlallit massakkut inuttaqartinngitsut atuunnerisa nalaanni massakkut misissuisitsineq 
pissusissamisoortuussanngilaq, tassami taakkua inuttaasa misissuinerit 
qalipaasersuiffigeqatigisussaammatigik. Taassuma saniatigut Sulisoqarnermut immikkoortortaqarfiup 
misissuinerit taakkua amerlanersai suliarisinnaassappatigit pissusissamisoornerpaassaaq 
minnerunngitsumik malitseqartitsineq tassanngaanniit pisinnaassappat pissusissamisoornerpaassalluni. 
Sulisoqarnermut immikkoortortaqarfik sulisumik ataatsimik maajip qaammataata tungaanut 
sulisoqarnikuuvoq aamma sulisut suliassartaat nalinginnaasut tamakkerniarlugit ulapaarfiusorujussuuvoq.  
Aningaasartuutit qassiussanersut misissortikkusutattut allassimasut qanoq akeqassanersut siullertut 
misissorneqartariaqarput kiisalu akit paasineqareeriarpata 2020-mut missingersuutini taakkununnga 
aningaasanik immikkoortitsinissaq tulliuttutut anguniarneqartariaqarpoq, taamaalilluni sulisut tamarmik 
ilisimatinneqarsinnaalissapput misissuinerit pingaartutut isigineqartut aallartussaassasullu.  

 
 

INASSUTEQAAT: 
Misissortikkusutat qanoq akeqassanersut misissuisitsissap akuerineqarnissaa inassutaavoq aamma 2020-
mut missingersuutinut aningaasanik immikkoortitsinissaq inassutaalluni, taamaalilluni pitsaasumik 
suliaqarnissaq qulakkeerniarneqassaaq.  
 
ILANNGUSSAT: 
Ilanngussaq 42-1 Peter Olsenip allagai 7. Februar 2019-meersut 
 
AALAJANGERNEQ: ulloq 18.juni 2019 ataatsimiititaliaq INUA ataatsimiikkami aaliangerpoq 
 

Inassuteqaat akuerineqarpoq 

 
AALAJANGERNEQ:  

Suliap nr. 19-043 Ilanng. nr.  Journal nr.  

Eqqartugaq 19-043 Kommue Qeqertalimmi ineqarnermik aqutsineq pillugu isumaqatigiissut 

 
UTEQQIINEQ: 
 
Kommunalbestyrelsip ineqarnermik aqutsineq INI-mit suliarineqartoq  
suliariumannittussarsiuunneqassasoq 2018-imi akueraa, ineqarnermik aqutsinerup kommunimit 
piffissap ingerlanerani suliarineqalersinnaanera tassani siunertarineqarpoq. Suliffeqarfik 
siunnersuisartoq kommunip avataanittoq suliamik taassuminnga ikiuuttussanngorlugu kommuni 
isumaqatigiissusiorpoq. Suliariumannittussarsiuussinermi atortut suliarineqarneranni suliffeqarfiup 
siunnersuisartup paasivaa suliariumannittussarsiortoqassappat iluatsitsisoqarpallaarunanngitsoq. INUA-
ta august 2019-imi ataatsimiinnissaanut ilanngussat siunnersuutaagallartut nassiunneqarnikuupput. 
Ilanngussat isumaqatigiissutillu tamarmik INUAnit inaarutaasumik akuerineqartussanngorlutik maanna 
piareerput. Ilanngussat kiisalu isumaqatigiissut INOQARFIMMI siulittaasumit aalajangiiffigineqaramik 
akuerineqarput.  
 
SULIAP NAAMMASSINISSAA: 
 
Isumaqatigiissutit ilanngussallu peqqissaartumik misissorneqareerlutik maanna saqqummiunneqarput 
atsiorneqarnissaminnullu piareerlutik. Isumaqatigiissut ilanngussallu Kommune Qeqertalimmi aamma 
Inissiaatileqatigiiffik A/S INImi inuit attuumassuteqartut ikiortigilluarlugit suliarineqarput, 
isumaqatigiissutip atuutilersinneqarnerata kingorna inuit ulluinnarni taanna malillugu suliaqartussat 
piginnittutut misigisimanissaat qulakkeerniarlugu. Ilanngussaq 6 INIp akisussaasutut sillimmasiinerani 
aamma sillimmasiinermini atugassaanik imalik nassiunneqassanngilaq.  
INUAta august 2019-mi ataatsimiinnerani suliamik saqqummiussinermi allanneqartut aamma 
innersuussutigineqarput, tassani ilanngussatut siunnersuutit misissorneqarput aamma inassuteqaat 
akuerineqarpoq. 
 
ANINGAASATIGUT KINGUNISSAT: 
Siusinnerusumut sanilliullugu allanngortoqassanngilaq 
 
INATSISIT TUNNGAVIUSUT: 
 
 
INASSUTEQAAT: 
Isumaqatigiissut ilanngussartaalu akuerineqassasut inassutigineqarput. 
Ilanngussat 1-7 20. August 2019 ilaanikuupput. 
Ilanngussat 43-8 aamma 43-9 akuerineqassasut inassuteqaataavoq. 
 
 
ILANNGUSSAT: 
 
Ilanngussaq 43-1 Allakkiaq, inissiat attartortittakkanik allaffissornikkut aqutsinermut   
                               inassuteqaat, Kommune Qeqertalik ineqarnermik aqutsineq il.il. niuerneq 
                               aallaavigalugu oqaloqateqarnerup nalunaarusiartaa.  
 
Ilanngussaq 43-2 Inissianik attartortittakkanik allaffissornikkut aqutsineq.  
Ilanngussaq 43-3 Inissianik attartortittakkanik illuutinik sullissineq. 
Ilanngussaq 43-4 Inissianik attartortittagaannut aserfallatsaaliinissamut pilersaarusiorneq. 
Ilanngussaq 43-5 Inissianik attartortittakkanut kiassarnermut aamma imermut atuinermut  
                               naatsorsuutit. 
Ilanngussaq 43-7 Akit allattorsimaffiat. 
Ilanngussaq 43-8 Ineqarnermik aqutsineq pillugu isumaqatigiissut 
Ilanngussaq 43-9 Paasissutissanik sullissisut isumaqatigiissutaat 

AALAJANGERNEQ: Ataatsimiititaliaq INUA ataatsimiikkami ulloq 20. August 2019 ima aaliangerpoq: 
 

Inassuteqaat akuerineqarpoq. 

 
AALAJANGERNEQ: Ulloq 13. September 2019: 
 

Ulloq 13. September Ataatsimiitialiaq INOQARFIK-mi siulittaasoq Hans Aronsenip ilanngussat 43-8 
aamma 43-9 akuerivai, formandsbeslutningeqarpoq peqqutigalugu Ataatsimiititaliaq INOQARFIK 
ataatsimiimmat ulloq 06. September 2019 ilanngussat naammassineqarsimanngimmata. 
  
Tulliani ataatsimiititaliaq INOQARFIK ataatsimiilerpat 08. Oktober 2019 ilisimatitsissutituut 
ilaatinneqassapput. 
 

 

ALAJANGERNEQ: Ataatslimiititaliaq INUA 20. September 2019 ataatsimiikkamik ima aaliangerput: 

 

Inassuteqaat akuerineqarpoq. 

 
 
AALAJANGERNEQ: 

Suliap nr. 19-044 Ilanng. nr.  Journal nr.  

Oqaluuserisaq 19-044 Nunaminertamik piniutinut umiatsianullu ilitsivissamik pilersitsinissaq 

 

EQIKKAANEQ: 

Kommuni innersuussisinnaalernissa anguneqassammat nunaminertamik innersuussivissamik pilersitsinissap 

suliap politikkikkut aaliangerneqarnissaa inoqarfimmiit innersuussutingalugu ingerlateqqinneqarpoq 

 

SULIAP SULIARINEQARNERA: 

Aningaasaliissutit konto 73-03-40-50-01 ATV til AlpinSki misissuinerup uninnganera peqqutaalluni ukioq 

manna suliarineqarnissaa angumerisinnaanngimmat suliassani allani atorfissaqartinnerullungit aningaasat 

500.000 kr. nuunneqarnissaannut qinnutigineqarpoq. 

Piniutit aalisarnerlullu atortuutit nunamut qaqinneqarallartartut ataatsimut iliorarneqartalernissaat 

anguniarlungu nunaminertamik kangerluttannguaq immernisaa anguniarneqarpoq. Ukioq manna 

sanaartoriaannaalluni. Taamaasilluni kommuni umiatsiaaqat, piniutit aammalu aalisarnermut atortuutit 

qaqinniarlungit qinnuteqartunut innersuussiffissaqalerluni. 

 

INATSIT TUNNGAVIUSOQ: 

 

 Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 

17. november 2010-imeersoq 

 

KINGUNISSAI: 

Illoqarfik tikikkuminartuuneranut ilassutaassooq, illut silataanni atortuutit malunnaataasumik ikilissammata, 

aammalu kommuni innersuussiffissaqaleruni piniutikut umiatsiaarakullu nuunneqarsimanngittut 

kommunimit iginneqarsinnaalissallutik. Illoqarfimmut assut torersaanermut iluaqutaassalluni  

 
ANINGAASATIGUT KINGUNISSAI: 

Nunaminertap sanaartorneranut aningaasartuutaasussaapput 485.000 kr.  

 

SULIAP SULIARINEQARFIA: 

INUA 

 

INASSUTEQAAT: 

Allaffissornermik suliallit ataatsimiititaliaq INOQARFIK ima siunnersorpaat 
 

Aningaasaliissutit 500.000 kr. Konto 73-03-40-50-01-mit Qeqertarsuarmi nunalerinissamut 

atungassanngorlungit nuuneqarnissai. 

 

PIFFISSAQ: 

Sanaartorneq aallartissinnaavoq septemberip naalernerani oktober naanerata tungaanut 

sanaartorfiussalluni 

 

 

ILANNGUSSAT: 

 
Ilanngussaq 44-1 73-03-40-50-01 Projektering    500.000 kr. 
Ilanngussaq 44-2 Tilbud ny bådplads Qeqertarsuaq 

Ilanngussaq 44-3 Båd og fiskeudstyr plads - Qeqertarsuaq 

AALAJANGERNEQ: Inoqarfik ataatsimiikkami 6. September 2019 aaliangerpoq: 

Inassuteqaat akuerineqarpoq. Konto 73-03-40-50-01-miit konto 72-17-40-50-01-mut nuunneqassasut. 

 

ALAJANGERNEQ: Ataatslimiititaliaq INUA 20. September 2019 ataatsimiikkamik ima aaliangerput: 

 

Inassuteqaat akuerineqarpoq. 

 

 

ALAJANGERNEQ: 

Suliap nr. 19-045 Ilanng. nr.  Journal nr.  

Oqaluuserisaq 19-045 B-415 (pequtaasivik) isaternissaa / ikuallannissaa 

 

EQIKKAANEQ: 

Kommunip illuutaata B-415 pequtaasivittut atorneqartup oqulluni aavallaarnera peqqutaalluni isaternissaa 

suliap politikkikkut aaliangerneqarnissaa inoqarfimmiit innersuussutingalugu ingerlateqqinneqarpoq. 

Qatserisartut sungiusarfissaaleqisarnertik tunngavigalugu, sungiusaatigalugu ikuallanneqarnissaa 

qatserisartunit innersuunneqarpoq. 

 

SULIAP SULIARINEQARNERA: 

Illu B-415 ukiuni kingullerni kommunip pequtaasiviatut atorneqartoq sialummit ilummut 

kusingaatsiartarnerani pequtit tamarmik eqqarneqarput atorsinnaajunnaarsimammata, illu 

iluarsartuunnissaanut imminut akilersinnaanngittutut nalilerlungu isaternissaa qinnutigineqarpoq. 

 

INATSIT TUNNGAVIUSOQ: 

 

 Sanaartorneq pillugu Inatsisartut inatsisaat nr. 13, 26. Maj 2010-meersoq 

 Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 

17. november 2010-imeersoq 

 

KINGUNISSAI: 

Illu B-415 atoqqissinnaanngivittutut nalilerlungu aningaasartuutaanissaa annikinnerpaajuvoq tamaat 

isateruni. Tuniniarnissaa innersuussassaanngilaq annertuumik isungutammit aanikuunera peqqutaalluni. 

 
ANINGAASATIGUT KINGUNISSAI: 

Innaallangissamut, kiassarnermullu aningaasartuutit tassunga tunngasut atorunnaassapput, 

sipaarutaassallunilu. 

 

SULIAP SULIARINEQARFIA: 

Kommunalbestyrelse 

 

INASSUTEQAAT: 

Allaffissornermik suliallit ataatsimiititaliaq INOQARFIK ima siunnersorpaat 
 

- Qeqertarsuarmi B-415 atorunnaarsillungu tamaat isaternissaa / ikuallanneqarnissaa. 

- Qatserisartut ikuallaanissamut qinnuteqarnissaat akuerissangaat. 

 

 

AALAJANGERNEQ: Inoqarfik ataatsimiikkami 6. September 2019 aaliangerpoq: 

Inassuteqaat akuerineqarpoq. 

 

ALAJANGERNEQ: Ataatslimiititaliaq INUA 20. September 2019 ataatsimiikkamik ima aaliangerput: 

 

Inassuteqaat akuerineqarpoq. 

 

ALAJANGERNEQ: 

Suliap nr.: 19-046 Ilanng. nr 3 Journal nr.  

Oqaluuserisaq 19-046 Nunani ikuallattoqarnerani naleqquttunik qatserinermi atortorissaarutinik 
peqalernissaanut oqaluuserisassatut siunnersuut. 

 

EQIKKAANEQ: 

Aqqa Samuelsen oqaluuserisassanngorlugu isummerfigisassamik siunnersuuteqarpoq, Kommune 

Qeqertalimmi nunami ikuallattoqarnerani naleqquttunik qatserinermi atortorissaarutinik peqanngilaq. 

Taamaattumik Kommune Qeqertalik upalungaarsimanikkut taavalu nunami ikuallattoqarnerani 

naleqquttunik qatserinermi atortorissaarutinik peqalernissaa pissusissamisoortutut isumaqarfigalugu. 

 

SULIAP SULIARINEQARNERA: 

 

Nunami ikuallannerit ukiuni kingullerni takussaaleraluttuinnartut ilagivaat. Ukiut marluk matuma siorna 

Qeqertaasami ikuallanneq annertooq pilerpoq. Ukioq mannalu Kangerluarsuk Tullermi Sisimiut avannaata 

kangia tungaani ikuallanneq annertooq ikuallammat qamisaaniarneq unammil-lernarsimavoq.  

 

Nunami ikuallannerit ilungersunartuupput naleqquttunillu qatserinermut atortoris-saaruteqarani 

qamisaaniarneq ajornakusoorsinnaalluni, nunami ikuallanneq amerlanertigut nunap iluani pisarmat. 

Nunami ikuallattoqarnerani atortorissaarutit naleqquttut pigitinnagit ikuallattoq 

qaminneqanngitsoorsinnaavoq. Nunami ikuallanneq qaminneqanngikkuni, nunap iluani ukiuunerani 

ikumarusaarsinnaasoq, aasaqqippallu ikummaqqissinnaasoq, Danmarkimi upalungaarsimanermut 

ataatsimiititaliarsuarmi nunani tamalaani upalungaarsimasut pisortaat, Jens Oddershedep erseqqissaatigaa, 

nunamilu ikuallanneq qaminneqanngikkuni inuiaqatigiinnut nalitoorujussuanngorsinnaalluni allaat 

ajunaarnersuartulluunniit taaneqarsinnaasumik.  

 

Nunami ikuallannerit sakkortuut pinaveersimatinniarlugit kommunitta pilersaaruteqarnissaanut nunamilu 

ikuallattoqarnerani naleqquttunik qatserinermi atortorissaarutinik peqarnissaa 

misissuiffigineqartariaqarpoq nalilersuiffigisariaqarlunilu. 

 

Kommune Qeqertalimmi nunami ikuallattoqarnerani naleqquttunik atortorissaarutinik piareersimasussanik 

sukkulluunniit atoriaannarnik peqarnissarput pinngitsoorneqarsinnaanngitsoq isumaqarpunga. 

Qatserinermut atortorissaarutit nunami ikuallattoqarnerani immikkut naleqqussarsimasuunissaat, nunamut 

kappunneqarsinnaasunik qatserinermut atortorissaarutinik Kommune Qeqertalik peqalernissaanut 

Ataatsimiititaliaq INOQARFIK isummertariaqarpoq.  

Nunami ikuallattoqarnerani naleqquttunik atortorissaarutinik pissarsiniarnissamut suleqatigiittoqar-

sinnaanera eqqarsaatigalugu Kalaallit Nunaanni Upalungaarsimanermi Ataatsimiititaliarsuaq aammalu 

Namminersorlutik Oqartussat qanimut suleqatiginerisigut ingerlanneqarsinnaavoq.  

 

Nunami ikuallattoqarnerani atortorissaarutit qanorittut pisariaqartinneqarnersut, qanorlu aningaasatigut 

naleqassanersut misissorneqartariaqarpoq. Isumannaallisaanikkut inerisaanissaq piviusunngortinniarlugu 

ukiuni aggersuni missingersuutinut aningaasaliinissamut Ataatsimiititaliaq INOQARFIK 

toqqammaviliisariaqarpoq, kingornalu Ataatsimiititaliaq INUA-nut oqaluuserineqartussatut 

ingerlateqqinneqarsinnaalluni, pissusissamisuussaallunilu suliaq pilersaarusiorluarneqareerluni 

kommunalbestyrelsemut oqaluuserineqartussanngorlugu ingerlateqqinneqassaguni. 

 

INATSIT TUNNGAVIUSOQ: 

Kalaallit Nunaanni annaassiniarnissamut upalungaarsimaneq aamma ikuallattoornissamik 

qaartoornissamillu pitsaaliuinermi iliuusissat pillugit Inatsisartut inatsisaat nr. 14, 26. maj 2010-meersoq 

KINGUNISSAI: 

 

ANINGAASATIGUT KINGUNISSAI: 

 

SULIAP SULIARINEQARFIA: 

Kommunalbestyrelse 

 

INASSUTEQAAT: 

Allattoqarfimmiik inassuteqaatigeqarpoq, siunnersuut itigartinneqassasoq namminersorlutik oqartussat 

nunami ikuallattoqartillugu qamisaataasinnaasunik pissarsinikuummata qatserinermut 

atorneqarsinnaasunik. 

 

ILANNGUSSAT: 

 
Ilanngussaq 46-1 Aqqa Samuelsen siunnersuutaa 
Ilanngussaq 46-2 Tusagassiutinut nalunaarut 
 
AALAJANGERNEQ: Inoqarfik ataatsimiikkami 6. September 2019 aaliangerpoq: 

Inassuteqaat akuerineqarpoq. 

Ilanngullugu ataatsimiititaliap INOQARFIUP kissaatigivaa nuna tamakkerlugu qatserisartut 

ineriartortinneqarneranni Kommune Qeqertalimmi qatserisartut pitsaasumik akuutinneqarnissaat. 

 

ALAJANGERNEQ: Ataatslimiititaliaq INUA 20. September 2019 ataatsimiikkamik ima aaliangerput: 

 

Inassuteqaat akuerineqarpoq. 

 

 

ALAJANGERNEQ: 

Suliap nr.: 19-047 Ilanng. nr  Journal nr. 72.01.01.01 

Oqaluuserisaq 19-047 Qilalukkat qernertat qaqortallu pisassiissutigineqartut 
amerlineqarnissaannik siunnersuut 

 

EQIKKAANEQ: 

Hector L. Sørensen Kommune Qeqertalimmi qilalukkat qernertat qaqortallu pisassiissutigineqartut 
amerlineqarnissaannik siunnersuuteqarpoq (19-1). 
 
SULIAP SULIARINEQARNERA: 

Siunnersuuteqartup makkua tunngavilersuutigivai: 

 imaatigut inuussutissarsiuteqartut pisassat amerlinerisigut pitsaanerusumik 

aningaasarsiorfissaannik periarfissinneqarnissasut.  

 Kommune Qeqertalimmi neqissaqarniarnerup nerisassaqarniarnerup mattattungassaqarniarnerullu 

qularnaarneqarnissaa.  

 Illoqarfiit inuttussusai aallaavigalugit pisassiissutigineqartut nalimmassarneqarnissaat 

qissimingaarneqassasoq. 

 Nunap inuinik tillinniartumik unioqqutitsinermilluunniit oqaluuserisaqartarnerup imaatigut 

inuussutissarsiuteqartunut nikassaanerup nungutinneqarnissaa siunertaralugu. 

Qilalukkanik qaqortanik qernertanillu illersuineq piniarnerlu pillugit Namminersorlutik Oqartussat 

nalunaarutaat nr. 3, 27. januar 2017-imeersoq § 4 malillugu Naalakkersuisut qilalukkanik qaqortanik 

qernertanillu uumasoqatigiinnut ataatsinut immikkut ukiumut ataatsimut imaluunniit ukiunut arlalinnut 

pisassiissutinik aalajangersaassapput. Pisassiissutinik aalajangersaaneq makkua eqqarsaatigalugit pissaaq: 

 1)  Nunani tamalaani isumaqatigiissutit atsiorneqarsimasut pisuussutit piujuartinnissaat 

amerliartornissaallu siunertaralugu, 

 2)  biologit siunnersuutaat, 

 3)  atuisut ilisimasaat, aamma 

 4)  Piniarneq pillugu Siunnersuisoqatigiit ilaasortaanit kommuninillu tusarniaaneq. 

 Nalunaarummi tassani nanginnera: 

§ 5 Piniakkat nunap immikkoortuinik killeqarfeqarput. 

Imm. 2.  Uumasoqatigiit nunap imikkoortuini qanoq killeqarfeqarnerat pillugu ilisimasat nutaanerpaat 

tunngavigalugit piniarfissat aalajangersarneqassapput. 

§ 6.  Piniarneq pillugu Siunnersuisoqatigiinni ilaasortat tamarmiusunik kommuninillu tusarniaareernerup 

kingornatigut piniakkanut pisassiissutinik agguaassineq Naalakkersuisunit suliarineqassaaq.  

§6-imi ilanngullu Naalakkersuisut pisassiissutinik agguaassineq kommunikkaartumik, 

aqutsiveqarfikkaartumik aammalu nunaqarfikkaartumik aalajangersaaffigisinnaavaat. 

Ukioq 2019-imi Kommune Qeqertalimmut Qilalukkat qernertat 80-it pisassiissutigineqarput, maannalu 38-it 

suli pisarineqarsinnaapput 

Qernertat 2019-imi pisarineqartut nalunaarsorneri: 

Qeqertarsuaq 6 

Qasigiannguit 2 

Aasiaat 23 

Kangaatsiaq 11 

 

Qaqortat 2019-imi pisarineqartut nalunaarsorneri: 

Qeqertarsuaq 16 

Qasigiannguit 0 

Aasiaat 23 

Kangaatsiaq 15 

 

Qilalukkanik qaqortanik qernertanillu illersuineq piniarnerlu pillugit Namminersorlutik Oqartussat 

nalunaarutaat nr. 3, 27. januar 2017-imeersoq kiisalu Piniarneq aallaaniarnerlu pillugit Inatsisartut inatsisaat 

nr. 12, 29. oktober 1999-imeersoq naapertorlugit Naalakkersuisut pisassat pillugit aalajangersaassapput. 

INATSISIT TUNNGAVIUSUT: 

 Qilalukkanik qaqortanik qernertanillu illersuineq piniarnerlu pillugit Namminersorlutik Oqartussat 

nalunaarutaat nr. 3, 27. januar 2017-imeersoq 

 Piniarneq aallaaniarnerlu pillugit Inatsisartut inatsisaat nr. 12, 29. oktober 1999-imeersoq 

 

KINGUNISSAI: 

Ataatsimiitsitaliaq Inoqarfik Aalisarnermut Piniarnermut Nunalerinermullu Naalakkersuisoqarfimmut 
allagaqassaaq, taakkuummata pisassanik aalajangersaasartut. 
 
SULIAP SULIARINEQARFIA: 

Kommunalbestyrelse 
 

INASSUTEQAAT: 

Allattoqarfiup Ataatsimiitsitaliaq siunnersorpaa 

 APNN attavigineqassasoq nalilersueqqittoqarnissaalu innersuussutigalugu. 

 

ILANNGUSSAT: 

Ilanngussaq 47-1 Hector L. Sørensen-ip oqaluuserisassanngortitaa 

AALAJANGERNEQ: Ulloq 09.  August 2019 ataatsimiititaliaq INOQARFIK ataatsimiikkami  

 

Inassuteqaat akuerineqarpoq. Oqaluuserineqartut tunngavilersuutigalugit APNN-imut 

saaffiginnittoqarnissaanik inassuteqaat akuerineqarpoq. Ilanngullugit Naalakkersuisunut piniartunik 

isumasioqatigiinnittoqarnissaa anguniarneqassasoq saaffiginnissutaassaaq, canadamullu 

paasisassarsiorluni ataatsimiititaliaq INOQARFIK angalasoqarsinnaanersoq aamma 

pisussaaffiunersoq misissorneqassaaq, paasiniarlugu pisasseeriaaseq piniariaaserlu akilinermi qanoq 

ingerlanneqartarnersoq.  qanoq innersoq paasisssarfigalugu. 

 
AALAJANGERNEQ: Ulloq 20.  August 2019 ataatsimiititaliaq INUA ataatsimiikkami ima aaliangerpoq: 

 

Allattoqarfiup inassuteqaataa akuerineqarpoq, allakkatigut saaffiginnissuteqartoqassasoq pisassat 

amerlineqarnissaat anguniarlugu.Ilanngullugu qaarmarsaanissaq APNN-imut 

kaammattuutigineqassaaq. 

 
 

AALAJANGERNEQ: 

Suliap nr.: 19-048 Ilanng. nr  Journal nr. 75.00.02 

Oqaluuserisaq 19-048 Piniarnermut nakkutilliisoqalernissaa pillugu 

 

EQIKKAANEQ: 

Kristian Broberg 11. Juli 2019 oqaluuserisassanngortitsivoq Kommune Qeqertalik kiisalu Avannaata 

Kommunia nakkutilliisoqalernissaa piaartumik isumaqatigiissutigalugu qanoq  iliuuseqassasut.  

 

SULIAP SULIARINEQARNERA: 

Oqaluuserisassanngortitsisup tunngavilersuutigivaa Qeqertarsuarmi eqaloqarfiit mingutsinneqarnerat 

ersarillisimasoq, tamannalu immami nunamilu takuneqarsinnaasoq (33-1) Taamaammallu Kommune 

Qeqertaliup piniarnermut nakkutilliisoqalernissaanut suliniuteqassasoq. Tassani Avannaata Kommunia 

suleqatiserineqassasoq siunnersuutigineqarluni.  

Piniarnermut nakkutilliisoqalernissaa pillugu Kristian Jeremiassen 22. August 2018 

oqaluuserisassanngortitsivoq (33-2). Oqaluuserisassanngortitsinermut tunngavilersuutigalugu umimmaat 

toqoraannakkat siumorneqarsimammata (20-3). Taannalu 5. September Ataatsimiitsitaliaq Inoqarfimmi 

eqqartorneqareerluni Naalakkersuisoqarfimmut allakkamik nassiussisoqarpoq. Allagaqaat ulloq manna 

tikillugu Naalakkersuisumiit akineqarnikuunngilaq.  

Piniarnermut aalisarnermullu nakkutilliisut suliassaat pisinnaatitaaffiilu pillugit Namminersornerullutik 

Oqartussat nalunaarutaat nr. 28, 30. Oktober 1998-meersoq §2 toqqammavigalugu Kommune-mi 

aalajangersakkat ilanngullugit nakkutigisussaavaat.  

Piniarnermut aalisarnermullu nakkutilliisut amerlassusaat Naalakkersuisuniit naammagisimaarneqarpoq, 

tamanna § 37 toqqammavigalugu 2016-imi akissutini takuneqarsinnaavoq (33-4). 2019-imi upernaakkut 

apeqqutigineqartumi aamma tamanna aalajangiusimaneqarpoq (33-5). Ilanngussaq (20-4)-mi 

takuneqarsinnaavoq piniarnermut nakkutilliisut piffinni ukunani aallaaveqartut: Nuuk, Maniitsoq, Sisimiut, 

Ilulissat, Upernavik aammalu Ittoqqortoormiit. (33-6)-mi takuneqarsinnaavoq KANUAANA katillugit 

qulingiluanik angallataateqartoq. 2014-miit 2018 tikillugu Ilulissani aalajangersimasumik angallatinik 

marlunnik atugassaqartitsivoq, pingasunillu atorfeqartitsilluni. 

Kommune Qeqertalimmi eqalunniarnermut ileqqoreqqusassatut siunnersuutaavoq eqqakkat tamarmik 

piniarfiusumiit angerlamut apuunneqartassasut (33-7) 

 

INATSIT TUNNGAVIUSOQ: 

 Piniarneq aallaaniarnerlu pillugit Inatsisartut inatsisaat nr. 12, 29. oktober 1999-imeersoq 

 Piniarnermik aalisarnermillu nakkutilliisut suliassaat pisinnaatitaaffiilu pillugit 

Namminersornerullutik Oqartussat nalunaarutaat nr. 28, 30. oktober 1998-imeersoq 

 

KINGUNISSAI: 

Naalakkersuisoqarfik allagaqarfigineqassaaq, allattoqarfik suliaqartinneqassaaq sukumiisumik 

toqqammavissanik allaaserinnilluni. Kommunalbestyrelse innuttaasunut kaammattuissaaq 

mingutsitsinnginnissamik siunertaqartumik. Avannaata kommunia tamanna pillugu peqatiserineqassaaq, 

piniariartarfinnik atuisooqatigineqarmat. 

 

ANINGAASATIGUT KINGUNISSAI: 

Soqanngilaq 

 

SULIAP SULIARINEQARFIA: 

Kommunalbestyrelse 

 

 

 



Ataats. nr. 19 -30/09/2019 Kommunalbestyrelse AH Qupp. 20 / 52 

 

INASSUTEQAAT: 

Allattoqarfiup Ataatsimiitsitaliaq siunnersorpaa 

1. Allattoqarfik misissuissasoq kingornalu Naalakkersuisoqarfik attavigissagaa.  

2. Avannaata kommunia suleqatiserineqassasoq piniariartarfinnik atuisooqatigiinneq 

pissutigalugu. 

3. Kommunalbestyrelse Kommune Qeqertalimmi innuttaasunut oqariartuummik apuussissaaq 

mingutsitsinnginnissaq siunertaralugu. 

 

ILANNGUSSAT: 

Ilanngussaq 48-1 Kristian Broberg oqaluuserisassanngortitaa 11. Juli 2019 

Ilanngussaq 48-2 Kristian Jeremiassen oqaluuserisassanngortitaa 22. August 2018 

Ilanngussaq 48-3 Asseq, umimmaat toqoraannakkat qasigiannguani siumukkat 

Ilanngussaq 48-4 § 37 apeqqutinut akissuteqaatit, 2016-meersoq 

Ilanngussaq 48-5 § 37 apeqqutinut akissuteqaatit, 2019-meersut. 

Ilanngussaq 48-6 KANUAANA-miit akissuteqaat 

Ilanngussaq 48-7 Kommune Qeqertalimmi eqalunniarnermut ileqqoreqqusassatut siunnersuut 

 

 

 

 

AALAJANGERNEQ: Ulloq 09. August 2019 ataatsimiititaliaq INOQARFIK ataatsimiikkami  

  

Inassuteqaat akuerineqarpoq 

 

AALAJANGERNEQ: Ulloq 20.  August 2019 ataatsimiititaliaq INUA ataatsimiikkami ima aaliangerpoq: 

 

Inassuteqaat akuerineqarpoq.  

Inassuteqaatip pkt. 2 allanngortinneqassasoq imannak: Avannaata Kommunea Qeqqatalu 

kommunea suleqatiserineqassasut piniariartarfinnik atuisooqatigiinneq pissutigalugu. 

 

 

AALAJANGERNEQ: 

Suliap nr.: 19-049 Ilanng. nr  Journal nr. 73.15 

Oqaluuserisaq 19-049 Qeqertarsuarmi gondol-eqalersinnaaneranik misissuisoqarnissaanut 
siunnersuut 

 

EQIKKAANEQ: 

Hector Lennert Sørensen aamma Timooq Mølgaard Qeqertarsuarmi majuartaammik gondol-
eqalersinnaaneranik misissuisoqarnissaanut siunnersuuteqarput (21-1) 

 
SULIAP SULIARINEQARNERA: 

Nunatsinni gondolbane-mik soqannginnera pissutigalugu immikkut ittumik misissuititsinermik 

suliaqartitsisoqassaaq kommunalbestyrelse aalajangissappat misissuineq ingerlanneqassasoq.  

INATSISIT TUNNGAVIUSOQ: 

 Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-meersoq 

 Assartuutit motoorinik ingerlatillit atorneqarneri pillugit Namminersorlutik Oqartussat 

nalunaarutaat nr. 10, 10. oktober 2013 

 Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 

17. november 2010-imeersoq 

 Sanaartorneq pillugu Inatsisartut inatsisaat nr. 13, 26. maj 2010-meersoq 

 

KINGUNISSAI: 

Misissuititsisoqassappat suliassap annertussusaa misissorneqassaaq. Ilanngullugit suliarineqarnerani 
nalinga, ingerlatsinissami aningaasartuutissatut missingersuutit, markedsplan, sillimaniarnermut tunngasut, 
attaveqatigiinnermut (infrastruktur-imut) tungasut, naalakkersuisut pilersaarutaat kiisalu inatsisitigut 
tunngaviusut ilanngunneqassallutik. 

 
ANINGAASATIGUT KINGUNISSAI: 

Takornariaqarfiusuni gondolbane-liortitsinerit projektip annertussusaa apeqqutaalluni 100.000.000 kr-imiit 
300.000.000kr-imut naleqartarput. Nutarterinerillu 50.000.000kr pallillugit naleqartarlutik. Kommune 
Qeqertalimmi misissuititsisoqassappat 4 % missaa misissuinermi aningaasartuutaassaaq. Suliaq taamak 
ittoq nunatsinni immikkuullarissumik annertussuseqarmat arlalinnillu rådgiver-eqarluni 
ataqatigiissarneqartussaanera pissutaalluni misissuititsinermut aningaasartuutit qaffasinnerussapput. 4-12 
mio. Kr. missaani misissuititsineq akeqassasoq naatsorsuutigineqassaaq.  
 

SULIAP SULIARINEQARFIA: 

Kommunalbestyrelse 
 

INASSUTEQAAT: 

Allattoqarfiup Ataatsimiitsitaliaq INOQARFIK siunnersorpaa 

 Itigartinneqassasoq. 

 

ILANNGUSSAT: 

Ilanngussaq 49-1 Hector L. Sørensen aamma Timooq Mølgaard oqaluuserisassanngortitaat 

AALAJANGERNEQ: Ulloq 09. August 2019 ataatsimiititaliaq INOQARFIK ataatsimiikkami  

 

Inassuteqaat akuerineqanngilaq, Hans Aronsen-ip inassuteqaat taperserpaa inuttaasut atungarisaat 

ullumikkut sanilliunnissaanut siunnersuut naapertuutinngimmat, ilaasortat amerlanerussuteqartut 

kissaatingaat kommunalbestyrelse suliamut isummissasoq 

 
AALAJANGERNEQ: Ulloq 20.  August 2019 ataatsimiititaliaq INUA ataatsimiikkami ima aaliangerpoq: 

 

Kissaatinut allattorsimaffimmut ilanngunneqassasoq aaliangiunneqarpoq. 

 
 
AALAJANGERNEQ: 

Suliap nr. 19-050 Ilanng. nr.  Journal nr. 23.00 

Oqaluuserisaq 19-050 Aasianni aqquserngup Frederik Lyngep aqqutaata silillineqarnissaanik 
siunnersuut 

 

EQIKKAANEQ: 

Peter Olsen, IA, siunnersuuteqarpoq Aasianni Frederik Lyngep aqqutaa silillineqassasoq (22-1).  

Tunngavilersuutigalugu aqqusineq pineqartoq isumannarsisarmat meeqqat aturiartortut kiisalu biilit 

ataatsikkut aqqutigileraangassuk. 

 

SULIAP SULIARINEQARNERA: 

Aqqusineq pineqartoq Aasianni Pisiffiup, Atisaarniarfiup Anuni-p blokkinilu pinnguartarfiup 

akornatigoortuuvoq. (22-3) Oqaluuserisassanngortitsisup taakkartorpaa ukiuni kingullerni 

angajoqqaarpassuarniit naammagittaaliutigineqartalersimasoq, aqqusineq taanna 

toqqisisimanarunnaarsimanerarlugu, taxat, biilit allallu taassuma aqqusinikoorlutik meeqqanik 

ulorianartorsiortitsisalersimanerat naammagittaalliuutigisalersimallugu. Aasianni Inoqarfik tamanna pillugu 

naammagittaalliuutinik tigusaqarnikuunngilaq. Allaffissornikkut Inoqarfik maannamut Frederik Lyngep 

aqqutaa pillugu pilersaaruteqanngilaq. Taamaattumik oqaluuserisassanngortinneqartoq akuerineqassappat 

2020-mi sanaartungassanut kissaatinut ilanngunneqassaaq. 

Periarfissap aappaa 2019-imi iliuuseqarfigineqarsinnaasoq tassaavoq ullaakkut nal. 07:00-09:00 aqqusineq 

pineqartoq biilertunik aqqutigineqaqqusaajunnaartillugu pisuinnarnut ingerlaffiulernissaa. 

Tamanna pissappat atuisunut tamanut kiisalu sillimaniarnermik suliaqartunut tusarniutigineqaqqaassaaq.  

 

INATSISIT TUNNGAVIUSUT: 

 Sanaartorfissagissaaneq, pisortat kuuffeqarfinnut aqqusersuutaat aamma pisortat aqqusiniutaat 
pillugit Inatsisartut inatsisaat nr. 16, 17. november 2010-imeersoq 

 Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 

17. november 2010-imeersoq 

 

KINGUNISSAI: 

Aqqusineq pineqartoq silillineqassaguni pisuinnarnut pingaartumik meeqqanut isumannaanerulernissaa 

anguniarlugu pilersaarusiorneqassaaq.  

Ullaakkut nalunaaqutaq 07:00 aamma 09:00 akornanni qamutinik assakaasulinnik Frederik Lynge-p 

aqqusernga ingerlaffigineqarsinnaajunnaartinneqarpat aqqusineq pineqartoq isumannaannerulissaaq. 

Pinartumik pisoqartillugu qatserisartunut Politiinut kiisalu ambulance-nut suliaqartunut 

akornutaassanngilaq. 

 

ANINGAASATIGUT KINGUNISSAI: 

2019-imi aningaasatigut kingunissaqanngilaq. Sanaartungassanulli kissaatinut allattorsimaffimmut 

ikkunneqassaaq. Qanoq naleqassagatinneqarnersoq paasineqarsinnaassaaq aatsaat 2020-mi 

sanaartungassanut ilanngunneqarsimaguni. 

 

SULIAP SULIARINEQARFIA: 

Kommunalbestyrelse 

INASSUTEQAAT: 

Allattoqarfiup Ataatsimiitsitaliaq INOQARFIK siunnersorpaa 

Siullertut Frederik Lyngep aqqutaa ullaakkut nalunaaqutaq 07:00 - 09:00 akornanni qamutinik 

assakaasulinnik ingerlaffigineqarsinnaajunnaarnissaa misissuiffigineqassasoq tusarniutigineqarluni 

kingornalu Inoqarfimmi qaqinneqarluni. 

Aappaattut Frederik Lyngep aqqutaata silillineqarnissaanut siunnersuut sanaartungassanut 

kissaatinut ilanngunneqassasoq. 

 

ILANNGUSSAT: 
Ilanngussaq 50-1 Peter Olsen, IA, siunersuut 
Ilanngussaq 50-2 Politivedtægt Kommune Qeqertalik 
Ilanngussaq 50-3 Frederik Lyngep aqqutaa, Nunagis.gl 
 
 
 
AALAJANGERNEQ: Ulloq 09. August 2019 ataatsimiititaliaq INOQARFIK ataatsimiikkami  

 

Inassuteqaat nal. 07:00 – 09:00 tungaanut aqqusernip matoqqanissaanik tunngasoq itigartinneqarpoq. 

Tusarniaanissaq ingerlanneqassaaq siunissami aqqusineq qanoq atorneqassanersoq, aqqusernillu 

silillineqarnissaa sanaartugassanut kissaatinut ilanngunneqassaaq. 

 
AALAJANGERNEQ: Ulloq 20.  August 2019 ataatsimiititaliaq INUA ataatsimiikkami ima aaliangerpoq: 

 

Inassuteqaatigineqarpoq sanaartugassanut misissugassanut 2020-mi ilanngunneqassasoq. 

 
 
AALAJANGERNEQ: 

Suliap nr. 19-051 Ilanng. nr.  Journal nr. 00.49 

Oqaluuserisaq 19-051 Kommune Qeqertalimmi eqalunniarnermi ileqqoreqqusassatut 
siunnersuutip siullermeerneqarnera 

 
EQIKKAANEQ: 

Kommune Qeqertalimmi eqalunniarnermi ileqqoreqqusassatut siunnersuutip siullermeerneqarnissaa 
piareerpoq (23-1). 
 
SULIAP SULIARINEQARNERA: 

Kommune Qeqertalimmi eqalunniarnermut ileqqoreqqusassatut siunnersuummi toqqammaviuvoq 
Eqalunniarneq pillugu Namminersornerullutik Oqartussat nalunaarutaat nr. 20, 25. August 2005-imeersoq. 
Qaasuitsup kommuniani eqalunniarnermut ileqqoreqqusaasimasumi Qeqertarsuarmiittoq Kuannersuit 
ukiuni tallimani eqqissisimatitaasimavoq (23-2). 
Ileqqoreqqusassatut siunnersuummi eqqissisimatitaasussanik siunnersuuteqanngilaq. Tusarniaanermilu 
aasaq 2019 ingerlanneqartumi AAPP Attumiit akissuteqarput, eqqissisimatitsinermullu tunngassuteqartunik 
uparuagassaqarnatik (23-3). 
 
INATSISIT TUNNGAVIUSUT: 

 Eqalunniarneq pillugu Namminersornerullutik Oqartussat nalunaarutaat nr. 20, 25. August 2005 
 
KINGUNISSAI: 

Kommune Qeqertalimmi eqalunniarnermut ileqqoreqqusassatut siunnersuutip imarisai akuerineqarpata 
Naalakkersuisoqarfimmi inatsisit pillugit allattoqarfimmut misissoqqissaartinneqassaaq kingornalu 
innuttaasunut tusarniutigineqassalluni. Ataatsimiitsitaliami Inoqarfimmi tusarniutigineqarluni piareerpat 
Ileqqoreqqusassatut siunnersuut kommunalbestyrelse-mut ingerlaqqissaaq. 
 
ANINGAASATIGUT KINGUNISSAI: 
Soqanngilaq. 
 
SULIAP SULIARINEQARFIA: 

INOQARFIK 
 
INASSUTEQAAT: 

Allattoqarfiup Ataatsimiitsitaliaq INOQARFIK siunnersorpaa 
Ileqqoreqqusassatut siunnersuut akuerineqassasoq Naalakkersuisoqarfimmilu inatsisilerituunut 
ingerlateqqinneqassasoq kingornalu tusarniutigineqarluni. 
 
ILANNGUSSAT: 
 
Ilanngussaq 51-1 Ileqqoreqqusassatut siunnersuut 
Ilanngussaq 51-2 Qaasuitsup kommuniani eqalunniarnermi ileqqoreqqusaq 
Ilanngussaq 51-3 AAPP Attu-miit akissut 

AALAJANGERNEQ: Ulloq 09. August 2019 ataatsimiititaliaq INOQARFIK ataatsimiikkami 

 

Inassuteqaat itigartinneqarpoq,eqalunniarnermi ileqqoreqqusassaq tusarniaataaqqissaaq, 

tusarniaanermi akissutissat amerlanerit piumallugit. Attormiut akissuteqaatiginikuusaat 

ilaatinneqassaaq. 

 
AALAJANGERNEQ: Ulloq 20.  August 2019 ataatsimiititaliaq INUA ataatsimiikkami ima aaliangerpoq: 

 

Kommune Qeqertalimmi eqalunniarnermi ileqqoreqqusaq siunnersuut suliarineqaqqissasoq. 

 
 
AALAJANGERNEQ: 

Sag nr. 19-052 Bilag nr.  Journal nr.  

Oqaluuserisaq 19-052 Aasianni skolehjemmip illutaaniit piukkunnarsarfimmut nuunneq 

 
SULIAP SAQQUMMIUNNEQARNERA: 
 
Kommune Qeqertalimmi Nunaqarfinneersut atuartut angerlarsimaffiat naliginnaasumik skolehjemmemik 
taasarlugu ilisarisimaneqarnerusoq Blok 5–mi Juuliaannap aqqutaani inissisimasoq, aserfallassimavoq 
ineqarfigineqarnissaanullu naleqqukkunnaarsimasutut Namminersorlutik Oqartussat atuartitaanermi 
kulturikkut ilisimatusarnermilu immikkoortortaqarfiup misissuisitsisimanerani 2011-mi 
ingerlanneqarsimasumi nalilerneqarsimalluni.  
 
Inissiarsuup qulaa nalinginnaasumik najugaqarfiuvoq, siornaakkunni najugaqartut allamut 
nutsersinneqarnikuupput, inissiarsuup oqummik najugaqarfigineqarnissaminut naleqqukkunnaarsimanera 
pissutaalluni, atuartulli najugaqartut nunaqarfinneersut imaaliallaannaq allamut nuunneqarnissaat 
periarfissaasimanngilaq, inunnut katillugit 25-vinut inissaq pigineqanngimmat. 
 
Atuartut angerlarsimaffiata najugaqarfigineqarnissamut naleqqutinngilaq, taamalu amerlatigisunik 
inissalimmik allamik imaaliallaannaq INI A/S neqeroorutissaqarani, tamannalu aallaavigalugu Kommune 
Qeqertaliup ataani immikkoortortaqarfik Majoriap ingerlataani Piukkunnarsarfik inuusuttunut 18-niit 30-vit 
tikillugit ukiulinnut atuangarsorfiunngittumik ingerlatsiviusup najugaqarfiutaa inuusuttunut 21-vinut 
najugaqarfiusinnaasoq, atuartut angerlarsimaffiassaattut matumuuna qinnutigineqarpoq.  
 
Piukkunnarsartussanik sullissinerit maanna kommunenut isumagineqalernissaat siunniunneqarsimavoq 
taamaattumillu Augustip aallartinnerani “qangatut” atuartussaqarnani. Aasianni piukkunnarsartartut illutat 
ilaanni atuartinneqartarnerat pisarneq malillugu ingerlanneqassaaq. Skolehjemmemi iggavimmi sulisuusut 
nuutsinneqarnissaat ingerlanneqassooq, piukkunnarsarfimmilu sulisooreersut peqatigalugit suliassat 
agguarneqassallutik pilersaarusiorneqassallutillu.  
 
Piukkunnarsarfiup atuartunut angerlarsimaffia inissisimavoq Pujooriarfup saqqaa 2-mi, najugaqarfik 
ineeraqarpoq katillugit 13-ninik, taakkunannga init kisermaattarissat 5-maallutik, (Quleriinnik aamma 
siniffilerneqarsinnaasut) marluuttarissat 8-suullutik, atuartut katillugit 21-vit najugaqarsinnaallutik. Ukioq 
mannalu nunaqarfinniit atuarfiartorniarlutik allassimaffik malillugu atuartut katillugit 22-t atuariartornissaat 
naatsorsuutigineqarppoq.  
 
Atuartunulli angerlarsimaffittut inissinneqariarpat ini ataaseq nakkutilliisumut inissanngorlugu 
iluarsaanneqarsinnaavoq, perusuersartarfiup, uffarfiullu eqqaani inissisimasoq, taamaalilluni atuartut 
katillugit 20-vit amerlanerulaartulluunniit najugaqarsinnaassapput ineqatigiissinnaaneq eqqarsaatigalugu.  
 
Nakkutiginninneq Gammeqarfiup aqutsisui suleqatigalugit ilusilersorneqassooq. Piukkunnarsarfiup 
siusinnerusukkut atorneqarnera tassaasimavoq piukkunnarsartussat maanna kommunetta avataani 
inissisimalersimasut atuarfigalugu ineqarfigisarsimasaat. 
 
Taamaattorli ulloq unnuarlu perorsaasutut ilinniarsimasunik nakkutilliisulerneqassalluni, 
naatsorsuutigineqarporlu pingasunik atorfeqartitsisinnaaneq. Tamannalu siullermik ataatsimiititaliaq INUIT 
07.12.2018 isummerfigineqarpoq akuersissutigineqarlunilu kiisalu INUA-ni (14. December 2018) 
oqaluuserineqarpoq isummerfigineqarlunilu akuersissutigineqarnissaalu innersuussutigineqarluni. Taakkualu 
nikerartumik ulloq unnuarlu sulisassallutik. 
Taakkualu saniatigut madmor –inik Piukkunnarsarfimmi sulereersunik ullaakkut, unnukkullu 
isumassuisussanik tapertaqartinneqassooq, taakkuupput ullaakkut itersaasartussat kiisalu illoqarfimmi 
susussaqartillugu sammisaqartitsisartussatut sulisorineqartartut. 
Piffissarlu manna iluatsillugu ilisimasitsissutigineqassooq Skolehjemmemi nakkutilliisut 
soraarniuteqarsimanerat.  
 
 
 
 



Ataats. nr. 19 -30/09/2019 Kommunalbestyrelse AH Qupp. 28 / 52 

Aningaasatigut kingunissai: 
 
Pujooriarfiup ingerlanneqarneranut aningaasartuutit.: 
 
Kiassarneq.:……………………………………………………………………….Kr.  7.350,- 
Kallerup inneranut.:…………………………………………………………..Kr.  7.650,-  
Qaammammut anigaasartuutit.:                                                     15.000,- 
 
Ukiumut ingerlatsinermut aningaasartuutit, Pujooriarfiup Saqqaa 2-mut.: Kr. 99.150,- 
Aningaasartuutit taakkua ingerlatsinermeereersut ilanngullugit ilisimasitsissutigineqarput.  
 
 
Atuartut angerlarsimaffiat B-689 – mut (Blok5, ungbo, Skolehjem2) aningaasartuutit.: 
 
Attartornermut, imeq, kiassarnerlu qaammammut.:……………Kr. 34.708,- 
Kallerup inneranut qaammammut.:……………………………………..Kr.   5.400,- 
Qaammamut aningaasartuutit.:                                                    Kr. 40.108,- 
 
 
Ukiumut atuartut angerlasimaffianut B-689 –mut aningaasartuutit kr 481.296,-nik annertussuseqartut 
taamaaliortoqarneratigut sipaarutitut taaneqarsinnaalissasut naatorsuutigineqassooq. Madmorit tassalu 
nerisassiornermi illulerinermi itersaanermi allatullu inuttut pisariaqartitanut sulisuusut marluk akissarsiassaat 
konto 38-01-12-01-11 –miit nuunneqartussat ukiumut 400.000,00 kr konto 51-11-10-01-11 –mut 
suliarineqarnissaa allaffissornikkut ingerlanneqarsinnaaqqullugu. Taamatuttaarlu: Piukkunnarsarfimmi 
iggavimmi ilinniartitsisut sulisup akissarsiai nuunneqartussatut siunnersuutigineqarput ukiumut akissarsiat 
Kr. 330.000,-  konto 38-01-12-10-11 –miit konto 51-11-10-10-11 –mut 
Nakkutilliisunik marlunnut sulisoqarneq Aasianni Gammeqarfimmi ilinniartitsisut akissarsiaanit 
kontoliunneqarsimasumit akilersorneqartarput konto: 51-01-10-01-10 taakkulu missiliorlutik 
annertussuseraa marluullutik 700.000,- kr. Oqartoqarsinnaangaluartoq aningaasat 481.296,- kr 
sipaarutissatut isigineqassasut taamaattoq nutaamik skolehjemmemik aaqqissueqqinneq tassalu ulloq 
unnuarlu nakkutigineqartussanngortinneqarneri perorsaasunik pingasunik ilasinermik kinguneqarpoq 
tamannalu 1.118.ooo,-kr akissarsianut naleqartussaq aallaavigalugu oqartoqarsinnaavoq 636.704,- kr. 
Missaanik annertunerusunik aningaasartorneq pissasoq. B-689 illutaanut tunngatilluni 
sillimaserneqarneranut aningaasartutit Namminersorlutik Oqartussanik akilersorneqartarnera manna 
iluatsillugu ilisimasitsissutigineqassooq.  
 
 
INASSUTEQAAT: 
 
Ataatsimiititaliaq INUIT matumani allattoqarfimmi innersuunneqarpoq Skolehjemmep ineqarfiutigisup 
piukkunnarsarfiup initaanut nunaqarfinneersunut atuariartortunut ineqarfissatut innersuussutigineqartumut 
nuunneqarnissaa siunertaralugu akuerseqqullugu inassutigineqarpoq. Akuersineq malitseqartinneqassooq 
Skolehjem2-miit (Blok5-miit) Piukkunnarsarfimmut nutsernerup ingerlanneqarnissaa. Tassani siniffiit, 
ineqarfiup pisatai nerisassat nutsertinneqarnissaat Gammeqarfimmit, skolehjemmemi sulisunit 
piukkunnarsarfimmit pisariaqartitsinerlu naapertorlugu entrepenøreqarfimmit ingerlanneqassooq. Inuit-ni 
illoqarfimmilu innuttaasut sullissivianit ataqatigiissaarneqartumit. 
 
  
ILANNGUSSAT: 
 
Ilanngussaq 52-1 Ataatsimiititaliaq INUA, 14. December 2019 imaqarniliaq 18-080 
Ilanngussaq 52-2 Redegørelsen om skolehjem. Den 12. April 2012. 
Ilanngussaq 52-3 Rapport skolehjemme af: Mads Reimer 02.04.2019 
Ilanngussaq 52-4 13-2018 INUIT dagsorden sag nr 18-104 

AALAJANGERNEQ: Ulloq 07. August 2019 ataatsimiititaliaq INUIT ataatsimiikkami  
 

Inassuteqaat akuersissutigineqarpoq 

 
AALAJANGERNEQ: Ulloq 20.  August 2019 ataatsimiititaliaq INUA ataatsimiikkami ima aaliangerpoq: 

 

Inassuteqaat akuerineqarpoq. 

 
 
AALAJANGERNEQ: 

Suliap nr. 19-053 Ilanng. nr.  Journal nr.  

Oqaluuserisaq  19-053 Ulluunerani paaqqinnittarfimmiititsinermut qaammat akiliinngiffik 

 
EQIKKAANEQ: 
Kommune Qeqertalimmi meeqqerivinnut angajoqqaat akiliuteqartarneranni qaammat akiliinngiffik 
decembari ukioq manna aamma atuutissanersoq apeqqutigineqartalermat ingerlatitseqqiivunga. 
Ukiuni arlaqalersuni meeqqat aasaanerani ferietarnerat annikimmat aalajangertoqarnikuuvoq qaammat 
decemberi akiliinngiffiussasoq, meqqallu aasaanerani feriesinnaalernissaat anguniarneqassasoq. 
Tamanna angujartuaarneqarpoq angajoqqaat meeqqaminnik ferieqateqartalernerannik 
periarfissaqarleramik akiliinngiffeqartalernermikkut.  
 
SULIAP SULERINEQARNERA: 
Kommune Qeqertalik piulermallu periuseq atorneqartoq ukioq 2019 aamma atorneqarnissaa 
angajoqqaamik kissaataavoq, tamanna peqqutigalugu qinikkanut aalajangigassanngorlugu manna 
saqqummiunneqarpoq, angajoqqaarpassuit pitsaasumik eqqorneqartarmata qaammat akiliinngiffik 
atuutsinneqaraangat, meeraq qitiutillugu december qaammat aningaasat meeqqamut atugassat 
amerlanerullutik, ileqqaarneq angajoqqaanik ingerlanneqartarmat. 
 
ANINGAASATIGUT KINGUNISSAI: 
Kommune Qeqertalimmi meeqqeriviit, meeraaqqeriviit angerlarsimaffinni paarsisartuni 
meeraatigineqarput meeqqat 507-it. 
Angajoqqaanit isertitassaat ukiumut pilersaarusiornermi 2019-mi ima isikkoqarput: ataaniittoq takuuk, 
tassani takuneqarsinnaapput 2018-mi pilersaarutaasimasut ,2018-milu isertitassatut nassiussat.  
 
Budget for forældrebetaling 
   2019  2018 budget 

2018 
regnskab  

     ( i kr. 1000)    
Kangaatsiaq    -260  -229  -238.454,00 

Attu     -136  -64  -124.569,00 

Niaqornaarsuk    -98  -83  -90.007,00 

Ikerasaasuk    -40  -24  -36.223,00 

Iginniarfik     -4  -4  0,00 

Aasiaat     -2439  -2378  

-
2.185.098,50 

Kitsissuarsuit    0  -98  -58.795 

Akunnaaq    -42  -31  -38.872 

Ikamiut     -103  -42  -94.516,00 

Qasigiannguit    -818  -613  -750.064,00 

Qeqertarsuaq    -464  -393  -425.506,50 

Kangerluk    -19  -19  0,00 

Ukiumut naatsorsukkat  =       -4423  -3978  

-
4.042.105,00 

Kommune Qeqertalik-mi 2018-mi angaasartuutit agguaqatigiinneranni qaammat decembermi akiliinngiffimmi 
aningaasat nassaarineqarput tassalu agguaqatigiinnerani kr.336.842 qaammat December isertussaagaluit 
pineqarput. 

 

 

INATSISITIGUT TUNNGAVIUSOQ: 
Meeqqanut suli atualinngitsunut perorsaanikkut inerikkiartuutaasumik ulluunerani neqeroorutinut 
akiliuteqartarneq pillugu Namminersorlutik Oqartussat Namminersorlutik Oqartussat nalunaarutaat nr. 3, 4. 
februar 2011-imeersoq 
 
INASSUTEQAAT:  
Allattoqarfimmiik innersuussutigineqassaaq akuerineqassasoq Kommune Qeqertalimmi ulluunerani 
paaqqinnittarfimmiitsitinermi angajoqqaat qaammat decemberi akiliinngiffeqarnissaat. 

 
 
ILANNGUSSAT: 

 
 
AALAJANGERNEQ: Ulloq 07. August 2019 ataatsimiititaliaq INUIT ataatsimiikkami  
 

Inassuteqaat akuersissutigineqarpoq, ataatsimiitialiaq INUA-nut ingerlaqqissasoq 

 
 
AALAJANGERNEQ: Ulloq 20.  August 2019 ataatsimiititaliaq INUA ataatsimiikkami ima aaliangerpoq: 

 

Inassuteqaat akuerineqarpoq. 

 
 
AALAJANGERNEQ: 

Suliap nr. 19-054 Ilanng. nr.  Journal nr.  

Oqaluuserisaq 19-054 Kommune Qeqertalimmi qatserisartoqarfimmi immikkut qinnuteqaat 

 
SULIAP SULIARINEQARNERA: 
 
Ukiumut 2019-mut missigersuutit sananeqarmata missigersuutit siunersuutigineqaraluartut 
akuerineqarnerani siunnersuutit malinnagit aalajagiisoqarsimavoq, naatsorsuutit 2018-imi naatsorsuutit 
aallaavigalugit aalajagiisoqarsimasoq takuneqarsinaavoq, tassa isertikkumaagassat anertuvallaartumik 
aalajagiifigineqarsimallutik ( Aasianni isertitassatut konto 2501107920 kiisalu Qasigiannguaniit konto 
2501307920) uvani erserluni aalajagiinermi 2018 isertitaasimasut aallaavigineqarsimasut, 
Qasigiannguani 1 mill. sinnilaarlugit isertinneqarsimallutik, tassani pissutaavoq immikkut qamiterinerit 
illoqarfiup eqqaavissuaniit aallaaveqarlutik,tamannalu ukioq manna pinissaa naatsorsuutigineqarani, 
Aasianni missigersuutit aalajagiunneqarsimapput isertikkumaagassatut 352 t. kr. Ullorlu manna tikillugu 
taamaallat 81 t. kr. Isertinneqarsimallutik, taammalilluni ukiup sinneranut naatsorsuutinut 
kipisoortitsisussanngorlutik, isertikkumaagassatut naatsorsuutigineqartut aaqqinneqanngippata. 
 
SULIAP NAAMMASSINISSAA: 
 
 Naatsorsuutit ukioq manna naapertuutumik naammassineqassappata inassutigineqarpoq immikkut 
aningaasanik qinnuteqartoqassasoq konto-mut ataani taaneqartunut: 
 
Konto 25-01-10-79-20  230 t. kr. ( Aasianni qatserisarfik) 
Konto 25-01-30-79-20  860 t. kr. (Qasigiannguani qatserisarfik) 
 
 
ANINGAASATIGUT KINGUNERISASSAI: 
 
Aningaasat karsimiit aaneqartussaammata tamanna sunniuteqassaaq. 
 
INASSUTEQAAT: 
 
Ataatsimiititaliaq INUA-mut inassutigineqarpoq qinnuteqaat akuerineqassasoq, kommunalbestyrelsimullu 
ingerlateqqinneqassasoq. 

 
 
ILANNGUSSAT: 
 
AALAJANGERNEQ: Ulloq 20.  August 2019 ataatsimiititaliaq INUA ataatsimiikkami ima aaliangerpoq: 

 

Inassuteqaat akuerineqarpoq. 

 
 
AALAJANGERNEQ: 

Saliap nr. 19-055 Ilanng. nr. 1 Journal nr.  

Oqaluuserisaq 19-055 Upalungaarsimanermut pilersaarut 

 
EQIKKAANEQ: 
Ataatsimiinnermi Kommune Qeqertallip Qatserisartuisa Upalungaarsimanermut Pilersaarutaat  
oqaluuserineqassaaq. Akuerineqarnissaanut inassuteqaatigineqarpat Kommunalbestyrelsemut 
akuerisassanngorlugu ingerlateqqinneqassaaq. 

INATSISITIGUT TUNNGAVIUSOQ: 
Kalaallit Nunaanni annaassiniarnissamut upalungaarsimaneq aamma ikuallattoornissamik qaartoornissamillu 
pitsaaliuinermi iliuusissat pillugit Inatsisartut inatsisaat nr. 14, 26. maj 2010-meersumi §7 malillugu 
atorfinittussat ilinniartitaanerallu anguneqassasoq/anguniarneqassasoq sulissutigineqassaaq. 

SULIAMIK SULIARINNINNEQ: 
Kommunalbestyrelse 

INASSUTEQAAT: 
Allattoqarfimmiik inassuteqaatigineqassaaq,  upalungaarsimanermut ataatsimiititaliaq 05. Aug 2019 
ataatsimiissammat, aaliangernissaat ataatsimiititaliaq INQOARFIMMUT ingerlanneqassasoq. 

Upalungaarsimanermi ataatsimiititaliap aalajangernera pillugu, ataatsimiititaliaq INOQARFIK ataatsimiilerpat 
09. August 2019 ilisimatitsissutitut ilanngunneqassaaq. 

ILANNGUSSAT: 

Ilanngussaq 55-1 Upalungaarsimanissamut pilersaarut 

AALAJANGERNEQ: Ulloq 09. August 2019 ataatsimiititaliaq INOQARFIK ataatsimiikkami  

 

Upalungaarsimanermi ataatsimiititaliaq ataatsimiissaaq 09.08.2019 nal. 13:00  tusarniaanissat pillugit 

ataatsimiititaliap ilaasortaasa isumaqatigiissutigaat tusarniaassutaanissaa 

formandsbeslutningerneqassasoq 

 
AALAJANGERNEQ: Ulloq 13. September 2019  

 

ataatsimiititaliaq INOQARFIK-mi siulittaasup tulliata Niels Kristensenip siulittaasoq sinnerlugu akuerivaa. 

Beredskabskommissionip ataatsimiinnerata kingorna ulloq 11. September 2019 aatsaat imaqarniliaq 

nassiunneqarmat. 

 
AALAJANGERNEQ: Ulloq 20. September 2019 ataatsimiititaliaq INUA ataatsimiikkami 

 

Inassuteqaat akuerineqarpoq 

 
 
AALAJANGERNEQ: 

Suliap nr.: 19-056 Ilanng. nr 1 Journal nr.  

Oqaluuserisaq 19-056 Timmissat manniisa mannissarneqartalernissaannut siunnersuut 

 

EQIKKAANEQ: 

Nunaqarfinni aqutsisut Attu/iginniarfik sinnerlugu siunnersuummik nassiussivoq, siunnersuummi 

mannissarniarnissamik siunnersuuteqartoqarluni, uku manniinik: 

Mitit, Canada-p nerliata, aamma Agissat avataanni qeqertani imeqqutaallat. 

01-06 –imiik 15-06-imut mannissarniarfigineqartalernissaannik siunnersuut. 

 

SULIAP SULIARINEQARNERA: 

Attumi PISUNA siornatigullu siunnersuutaasartut taperserlugit timmissat manniinik katersinissamut 

siunnersuuteqarpoq. 

Tunngavilersuutigalugit  

Naluneqanngitsutut miti amerivallaarput allaat nunaqarfik aammalumi illoqarfiit inoqarfiuneri 

soqutigiunnaarlugit eqqanngutsinni nerniartalernikuupput allaammi oqaatigisinnaavagut attakusiortut. 

Maannamut takusartakkagut malinnaanerpullu tunngavigalugit siunnersuut pilersipparput. 

Mitit amerlivallaarneri peqqutigalugit siunnersuutigineqarpoq qaammatip junip affaa 

mannissarniartoqartalernissaa 01. Juni – 15. Juni. 

 

Canada-p nerlia pillugu maannamut malinnaanitsinni maluginiarnepoq timmisat taakku tikeraat 

amerliartortuarsinnartut allaammi nunaqarfitta tasiani mitsimaartut takusalernikuullugit. 

Sumilu tamaani manniliorput allaat nunatta timmiai ingiarlugit manniliulernikuullutik. 

Aqunneqaratik amerliartorlutik.tamakku tunngavigalugit manniit katersortarnissaat siunnersuutaavoq, 

piffissami 01. Juni – 15. Juni. 

 

Imeqqutaallat pillugit: 

Aasaanerani imeqqutaallat mannissarfigeqqusaanngillat, naluneqanngitsutut imeqqutaallat 

agissaniinnaanngitsoq manniliortarput. Agissat narlunaarusiaq malillugu aasaanerani eqqissisimatitaapput, 

tamannalu ataqqivarput. Kisianni qeqertani allani sinerissap qangarsuaaniillil  nerisartakkagut 

utertikkusullugit imeqqutaallat manniisa katersorneqarsinnaalernissaat siunnersuutigaarput. Agissani 

imequtaallat kinguaassiornissamut inatsisitigut illersugaareermata amerliartuaarnissaannut periarfissat 

aaqqeriigaallutillu periarfissiinissaq siunertaralugu siunnersuuteqarpugut piffissaq 01. Juni -15. Juni 

 

INATSIT TUNNGAVIUSOQ: 

Timmissanik illersuineq piniarnerlu pillugit Namminersorlutik Oqartussat nalunaarutaat nr. 1, 5. januar 

2017-imeersoq 

Kitsissunnguit eqqissisimatitaanissaat pillugu Namminersornerullutik Oqartussat nalunaarutaannut 

siunnersuut nr. 11, 17. april 2008-meersoq 

 

 

ANINGAASATIGUT KINGUNISSAI: 

Soqanngilaq 

 

SULIAP SULIARINEQARFIA: 

Kommunalbestyrelse 

INASSUTEQAAT: 

Allattoqarfimmiik inassuteqaataassaaq,  ataani siunnersuutit ataatsimiititaliaq INOQARFIK-miik taperserlugit 

ataatsimiititaliaq INUA –nut ingerlateqqinneqassasut  

Kommunalbestyrelse-llu tapersiineq APNN –imut ingerlateqqissagaa. 

 

Aasaanerani piffissami 01. Juni – 15. Juni ilanngullugu timmissanut mannissarsinnaaneq PISUNA Attumit 

siunnersuut kiisalu  

Imeqqutaallat agissani, Innarsuatsiaani , kitsissunguani, Niaqornani Saattuarsunnilu eqqissisimatitaanissaat 

takorloorneqarpoq sinerissalli sinnerani 01. Juni – 15. Juni mannnissarniarfigineqartarnissaat 

siunnersuutigineqarluni. 

  

ILANNGUSSAT: 

 

Ilanngussaq 56-1  Nunaqarfimmi aqutsisut Attu/Iginniarfimmiik siunnersuut 
 
 
ALAJANGERNEQ Ataatsimiititaliaq INOQARFIK ataatsimiikkami 6. September 2019 aaliangerpoq: 

Inassuteqaat akuerineqarpoq. 

Ilanngullugu teriannissanik manniliorfinni nungusaanissaq saaffiginnissutigineqassaaq. 

Kommune Qeqertallip nuannaarutigaa Attumi PISUNA pitsaasumik suliaqarmat, suliaannullu 

tunngatillugu nakkutilliisoqalernissaq Kommune Qeqertalimmi suliniutaareersoq 

pingaaruteqarluinnarpoq. 

 
ALAJANGERNEQ Ataatsimiititaliaq INUA ataatsimiikkami 20. September 2019 aaliangerpoq: 

Inassuteqaat akuerineqarpoq. 

Inassuteqaat ima ilassuteqateqassasoq: Ramsarsområdet tamaasa mannissarniarfigineqarnissaat 

minillugit. Kristian Brobergip kissaatigaa Assissuni mannissarniarniarsinnaanissaq aamma 

mininneqassasoq. 

 
 
ALAJANGERNEQ: 

Suliap nr.: 19-057 Ilanng. nr 1 Journal nr.  

Oqaluuserisaq 19-057 Appat piniarneqartarnerisa ulluisa allannguutissaattuut siunnersuut 

 

EQIKKAANEQ: 

Nunaqarfimmi Aqutsisut Attu/Iginniarfik, appat piniangaaffiisa ulluata teknikkikkut 
nikisinneqarsinnaaneranik siunnersuuteqarput. 
Nunaqarfimmi Aqutsisut pineqartoq pillugu annerusumik oqaasertaliinatik, pineqartoq tamakkiisumik 
taperserlugu Kommune Qeqertalimimmut suliakkiissutigivaat.  
Tassani pineqarput Appat 01.11 - 15.12 -mut maannakkut piniarneqartaraluartut teknikkikkut aaqqiinermi 

15.12 - 31.01 -mut piniarneqartalersinnaaneranik siunnersuut 

 

SULIAP SULIARINEQARNERA: 

Matumuuna PISUNA Attumiit Nunaqarfimmi aqutsisunut tapersingassanngorlugu ingerlatitaa imaattoq 

apuupparput. 

Nalunngisatsituut ukiuni makkunani, ilaatigut silaannaap allanngoriartornerata kinguneranik appat 

sinerissap avannaanut takkuttarnerat kingusinnerulernikuusoq. Naattumik oqaatingalugu aatsaat ullut 

piniarfiusussaatitaasut qaangiunneranni takkuttalersimallutik.  

Taamaalillunilu ataasiakkaat pisarineqartartut eqqaassanngikkaanni Appa sinerissap avannaani 

iluaqutigineerussimavoq ajoraluartumik. 

Taamaattumik PISUNA Attu imaattumik siunnersuuteqarpoq, neriuutingalugu Kommune Qeqertalimmit 

piaartumik susassaqartunut ingerlatinneqarumaartoq. 

Kommune Qeqertallip iluani Appat piniangaasarfiisa, silaannaap allanngornerata kingunerisaanik 

kingusinnerusukkut tiffartalernikuunerat tunngavigalugu 15.12 – 31.01 –p tungaanut piniangaaffiata 

kinguartinneqarnissaa. 

Taamatut siunnersuuteqarnermut tunngaviuvoq, siusinnerusukkut nalitsinni silaannaq 

“aalaakkaanerungallarmat” Appa ulluni piniarneqarsinnaatitaaffimmini annertuumik iluaqutaasarsimapput. 

Maannakkulli silaannaap allannguuteqarnerata kinguneranik appaqassuseq taannaangaluartoq 

kingusinnerusukkulli sinerissamut talittalernikuunerat pissutingalugu, appanik nerisaqarnikkut 

tapertaqartarneq oqaluttuaannanngorsimavoq. 

Taarsiulluguli pisiniarfinni timmissat nunatta avataaneersut annerusumik kisimik 

“appatungarineqartalersimallutik” ajoraluartumik. 

 

INATSIT TUNNGAVIUSOQ: 

Timmissanik illersuineq piniarnerlu pillugit Namminersorlutik Oqartussat nalunaarutaat nr. 1, 5. januar 

2017-imeersoq 

 

ANINGAASATIGUT KINGUNISSAI: 

Soqanngilaq 

 

SULIAP SULIARINEQARFIA: 

Kommunalbestyrelse 

 

INASSUTEQAAT: 

Allattoqarfimmiik inassuteqaatigineqarpoq: 

Ataatsimiititaliaq INOQARFIK-up tapersissagaa teknikkikkut aaqqiilluni appat piniarneqartarnerisa ulluisa 

allanngortinneqarnissaat 15.12 – 31.01-imut, taperserlugit ataatsimiititaliaq INUA –nut 

ingerlateqqinneqassasut Kommunalbestyrelse-llu tapersiineq APNN –imut ingerlateqqissagaa. 

ILANNGUSSAT: 

Ilanngussaq 57-1 Nunaqarfimmi aqutsisut Attu/Iginniarfimmiik siunnersuut 

    

AALAJANGERNEQ: Ataatsimiititaliaq INOQARFIK ataatsimiikkami 6. September 2019 aaliangerpoq: 

Inassuteqaat akuerineqarpoq. 

Kommune Qeqertallip nuannaarutigaa Attumi PISUNA pitsaasumik suliaqarmat, suliaannullu 

tunngatillugu nakkutilliisoqalernissaq kommune Qeqertalimmi suliniutaareersoq 

pingaaruteqarluinnarpoq.  

 

AALAJANGERNEQ: Ataatsimiititaliaq INUA ataatsimiikkami 20. September 2019 aaliangerpoq: 

Inassuteqaat akuerineqarpoq. 

 

 

ALAJANGERNEQ: 

Suliap nr. 19-058 Ilanng. nr. 1 Journal nr.  

Oqaluuserisaq 19-058 Aarrit piniagaaffiisa sivittorneqarnissaanik, killeqarfiullu 

nikisinneqarnissaanik siunnersuut 

 

EQIKKAANEQ: 

Nunaqarfimmi Aqutsisut Attu/Iginniarfik, Attumi aarrit piniagaaffiisa siuartimmeqarnissaanik 

siunnersuuteqarput. 

Nunaqarfimmi aqutsisut pineqartoq pillugu annerusumik pqaaseraliinatik, pineqartoq tamakkiisumik 

taperserlugu Kommune Qeqertalimmut suliakkiissutigivaat. 

Tassani pineqarput aarrit 01.03-30.04-mut piniarneqartaraluartut 01.01.-30.04-mut sivittineqassasoq. 

Aappaattut killeqarfiupavannarpasissutsip 70/30 N-p atorunnaarluni Kommune Qeqertallip kujammut 

killeqarfia killiliunneqassasoq. Tassani tunngavilersuutigineqarluni Aaveqatigiit 70/30 N-p avannaaniittut 

kujataaniittullu ataasiuneri. 

 

SULIAP SULIARINEQARNERA: 

Matumuuna Attumi PISUNA sinnerlugu siunnersuut imaattoq ingerlateqqipparput. 

Naluneqanngittutuut ukiorpaalunni Attumi piniartut piumasarisarsimangaluarpaat aarrit 70/30 n-p 

kujataaniittut 01.01-01.03-p tungaanut piniangaasalerinnaanerat. 

Tamannali susassaqartunit itingartitsissutigineqartarsimavoq. Ilaatigut tunngavigineqarluni 01.01-01.03-llu 

akornanni nuliusarsimanerat. 

Tamannali Attumi PISUNA-mit, taamatullu AAPP-p ilaasortaanit maannamut tunngavissaqanngittutuut 

isigineqartuarpoq. Pissutigalugu dec-jan-feb sinerissap kitaani angalaartanermi aarrit 

naammattoorneqartarneranni takusoqanngisaannarpoq aarrit nuliunerannik. 

Naattumik oqaatigalugu 01.01-p nalaaniit aarrit arnavissat angutivissallu ataatsimoortut 

“arnalernusaattullu” takuneqaneq ajorput. Taamaalilluni ilisimatuussutsikkut nassuiaataasartoq, 

qaammatini taakkunani nuliusarneq, piniartut tungaanniit tunngavussaqanngilluinnartutuut taaneqarluni. 

Taamaattumik Attumi PISUNA-miit nunaqarfimmi aqutsisunut suliakkiissutigissavarput piniarneq 

aallaaniarnerlu pillugit inatsisartut inatsisaat nr. 12,2910 1999-meersoq aamma aavernik illersuineq 

piniarnerlu pillugit namminersorlutik oqartussat nalunaarutaat nr. 20,29.10 2006-soq allanngorteqqullugu. 

 

Kommune Qeqertalik allannguummit ima ittumik siunnersuusioqquneqarpoq: 

Siullermik, Namminersorlutik oqartussat inatsisaat nr. Qulaani pineqartoq 70’30 N-p kujammut Kommune 

Qeqertallip killeqarfianut nuunneqarnissaanik siunnersuuteqaqqullugu. 

 

Pissutigalugu aaveqatigiit 70’30-p avannaaniittut aammalu kujataaniittut ataasiummata. Taamaalilluni 

Kangaatsiap aqutsivianiit Upernaviup aqutsivianut ukiumut pisassiissutit ataatsimoortut piffissami 

assigiimmi piniarneqarsinnaanerat pissusissamisoortutut taammaattussatullu Attumi PISUNA-it 

isigineqarmat. 

 

Aappaattut 01.03-p Aammalu 30.04-p nalaani piniarnermi, ukiuni makkunani kingullerni amerlasuuni, 

silaannap allanngornerata nassatarisaanik aaffanniartarneq ilungersunartupilussuusarpoq, ilaatigut 

pissutaalluni upernariartornerani avalakkaluttuinnartarlutik. Taamalillunilu sikunik ajornartorsiorneq 

pissutingalugu aarrit annerusumik siusinnerusukkut silaannaap aalaakkaangallarnerata nalaani 

iluaqutigilluartakkagut, maannakkut pissarsiariniartarneranni, allaat pisariaqanngikkaluamik 

“navianartorsiorluni” pisariniarneqartalernikuummata. 

 

 

 

 

 



Ataats. nr. 19 -30/09/2019 Kommunalbestyrelse AH Qupp. 39 / 52 

Pingajuattut. Killeqarfiup kujavartinneqarnerani Attumi PISUNA isumaqarpoq piniapilussinnaanermut 

allatullu ernummateqarnissamut pissutissaqanngittoq. Siullermik aarrit ukiumut pisassiissutaasartut 

Kangaatsiap aqutsivianiit Upernaviup aqutsivianut killiliigaareerput. Taamaalillunilu pisassiissutit 

maannakkut tamakkerneqarneq ajortut, tamakkerneqassagaluarpata ingerlaannartumik 

initsinneqarsinnaallutik. 

 

Aappattut. Aarrit pisataat il. il. nunatsunniit anniseqqusaajunnaannikuupput. Taamaalilluni 

“piniapilunnissamut” aarleqqutissaqarani. 

 

Inatsisit tunngaviusoq: 

Piniarneq aallaaniarnerlu pillugit Inatsisartut inatsisaat nr. 12, 29. Oktober 1999-meersoq. 

Aavernik illersuineq piniarnerlu pillugu Namminersornerullutik Oqartussat nalunaarutaat nr. 20, 27. Oktober 

2006-imeersoq. 

KINGUNISSAI: 

 
ANINGAASATIGUT KINGUNISSAI: 

 
SULIAP SULIARINEQARFIA: 

 Kommunalbestyrelse 
 

INASSUTEQAAT: 

Allattoqarfimmiik inassuteqaatigineqarpoq  

Aarrit piniagaanerisa ulluisa 01.03-01.04-miit 01.01-01.04-mut allanngortinneqarnissaat 

kommunalbestyrelsemiik taperserlugit APNN-mut saaffiginnissutigineqassasoq. 

Aammalu killeqarfiup 70’30 N-ip atorunnaarluni, Kommune Qeqertallip kujammut killeqarfia 

killiliunneqassasoq aamma kommunalbestyrelse tapersiilluni AAPP-mut saaffiginnissasoq. 

 

ILANNGUSSAT: 

Ilanngussaq 58-1    Nunaqarfinni aqutsisut Attu/ iginniarfimiik  siunnersuut 

 

 

AALAJANGERNEQ:  Ataatsimiititaliaq INOQARFIK ataatsimiikkami 6. September 2019 aaliangerpoq: 

Inassuteqaat akuerineqarpoq. 

Kommune Qeqertallip nuannaarutigaa Attumi PISUNA pitsaasumik suliaqarmat, suliaannullu 

tunngatillugu nakkutilliisoqalernissaq kommune Qeqertalimmi suliniutaareersoq 

pingaaruteqarluinnarpoq. 

 

AALAJANGERNEQ: Ataatsimiititaliaq INUA ataatsimiikkami 20. September 2019 aaliangerpoq: 

Inassuteqaat akuerineqarpoq. 

 

 

ALAJANGERNEQ: 

Suliap nr. 19-059 Ilanng. nr.  Journal nr.  

Oqaluuserisaq 19-059 Immikkut ittumik aningaasakuussutinik qinnuteqaat konto 80 

 
EQIKKAANEQ: 

 
Akileraarutitigut isertitat 2018-meersut missingersuusiarineqartunit 15 mio. koruuninik amerlanerussasut 
naliliisoqarpoq. 
 
SULIAP SULIARINEQARNERA: 

 
2019-mi akileraarutitigut isertitassatut ilimagisat Akileraartarnermut Aqutsisoqarfimmit ingerlaavartumik 
nalilersorneqassapput, taamatut nalilersuinermi akileraarutitigut kommunip isertitassai siumoortumik 
tunniunneqartartut aningaasartaasa amerlaqqataannik tunniussisarnissaq qulakkeerniarneqarpoq.  
 
Kommunip aningaasat pissarsiassai ingerlaavartumik ilimagisamit amerlanerujuarmata siumoortumik 
aningaasat tunniunneqartartut 2019-imi ukiup affaani kingullermi 2,5 mio. koruuninik ukiumut 
amerlineqarput.  
 
ANINGAASATIGUT KINGUNISSAI: 

 
Immikkut ittumik aningaasaliissutissanik qinnuteqaat 15 mio. koruuninik pissarsinerunermik aningaasatigut 
kinguneqassaaq.  
 
 
INASSUTEQAAT: 

 
Immikkut ittumik aningaasaliissutinik qinnuteqaat akuersissutigineqarnissaminut inassutigineqarpoq.  
 
 

ALAJANGERNEQ: Ataatslimiititaliaq INUA 20. September 2019 ataatsimiikkamik ima aaliangerput: 

 

Inassuteqaat akuerineqarpoq. 

 

ALAJANGERNEQ: 

Suliap nr. 19-060 Ilanng. nr.  Journal nr.  

Oqaluuserisaq 19-060 Immikkut ittumik aningaasaliissutinik qinnuteqaat konto 11.00 aanna 11.04 

 
EQIKKAANEQ: 

 
Konto 11.000-mut, kommunip ingerlanneqarneranut 2019-mi 63.000.000 koruuninik ukioq naallugu 
aningaasaliisoqarpoq, taakkua ukioq naatsorsuusiorfiusumi 2018-mi aningaasartai amerlaqatigaat.  
 
Ukioq 2019-mut immikkut ittumik 15 mio. koruuninik aningaasaliinissaq aalajangiiffigineqassasoq 

siunnersuutaavoq.  

 

SULIAP SULIARINEQARNERA: 

 
Ukioq naatsorsuuseriffiusoq 2018 kommunip ingerlanneqarnerata iluani suliaqarfiit ingerlaavartumik 
ilusilersorneqarput aamma atorfiit inuttaqanngitsut amerlapput.  
 
2018-p aamma 2019-p naajartornerini atorfiit amerlasuut sulisunit piginnaasaqarluartunik 
inuttalerneqarnissaat iluatitsiviupput. Taakkununnga ilutigalugu siunnersorteqarnissaq suli 
pisariaqartinneqarmat aningaasartuutit amerlapput.  
 
Kommunip ulluinnarni ingerlanneqarnera qularnaatsuutinniarlugu aningaasartuuteqartariaqarneq 
pisariaqarsimasoq aqutsisooqatigiit naliliipput.  
 
Kangaatsiami pisut immikkut ittumik amerlasoorujussuarnik aningaasartuuteqarfiupput, sulisooreersunik 
sulisitsineruneq aamma illoqarfinnit allanit illoqarfiup taassuma ulluinnarni ingerlanneqarnera 
qulakkeerniarlugu tapersersuinerit aningaasartuuteqarfiit aningaasartuuteqarfigineqarnerupput. 
Aningaasartuutit taakkua 2019-mi 6 millioninik koruuniussangatinneqarput.  
 
 

ANINGAASATIGUT KINGUNISSAI: 

 
Immikkut ittumik aningaasaliissutissanik qinnuteqaat 15 mio. koruuninik amigartoornermik aningaasatigut 
kinguneqassaaq.  
 
INASSUTEQAAT: 

 
Immikkut ittumik aningaasaliissutinik qinnuteqaat akuersissutigineqarnissaminut inassutigineqarpoq.  
 

ALAJANGERNEQ: Ataatslimiititaliaq INUA 20. September 2019 ataatsimiikkamik ima aaliangerput: 

 

Inassuteqaat akuerineqarpoq. 

 

ALAJANGERNEQ: 

MATOQQASOQ 
 

Suliap nr. 19-061 Ilanng. nr.  Journal nr.  

Oqaluuserissaq  Oqaluuserisassaq matoqqasoq 

MATOQQASOQ 
 

Suliap nr. 19-062 Ilanng. nr.  Journal nr.  

Oqaluuserissaq Oqaluuserisassaq matoqqasoq  

ILISIMATITSISSUTIT 
 

Suliap nr. Ilisimatitsissut 1 INUA 

Oqaluuserisaq Qasigiannguani umiatsialeriviup suliarineqarnissaa 

 
EQIKKAANEQ: 

Qasigiannguani umiatsialeriffissaq suliarinnittussarsiuunneqarluni piareernikuuvoq. Suliarinninniarluni 

neqeroornikoq ataasiuvoq. Missingersuutit naapertorlugit ilimagisamiit annertunermik neqeroorut 

annertussuteqarpoq. 

SULIAP SULIARINEQARNERA: 

Qasigiannguani umiatsialeriffissaq suliarinnittussarsiuunneqareerluni piareerpoq. 

Suliarinnittussarsiuussinermi neqeroortoq ataasiinnaavoq. Neqeroorutip annertussusaa 

missingersuutaanikuninngaanniit annertuneruvoq. Suliarlu ingerlaqqissappat ilassutitut aningaasaliissutit 

pisariaqartinneqarput. 

 
KINGUNISSAI: 

Qasigiannguani umiatsialeriffeqannginnami pilersinneqarpat umiatsiaararsortunut iluaqutaassooq. Ukiuni 

arlariinni innuttaasuninngaanniit umiatsialeriffissaq kissaataanikuuvoq. 

 

ANINGAASATIGUT KINGUNISSAI: 

Kommunalbestyrelsip tassunga suliassamut kr. 2.800.000 immikkoortinnikuuai. Aningaasaliiffiusoq 2019-imi 

kr. 2.000.000-it aningaasaliiffiusoq 2020-imi kr. 800.000. Suliarinnittussarsiuussinermi neqeroorut 

naapertorlugu kr. 1.900.000 amingaatingineqarput suliassaq akuersussutinginissaanut. 

 

SULIAP SULIARINEQARFIA: 

Kommunalbestyrelsi 

 

ILANNGUSSAT: 

Ilanngussaq 1-1: Suliarinnittussarsiuussinermi imaqarniliaq 

Ilanngussaq 1-2: Suliamut siunnersuisut innersuussutaa 

 
INASSUTEQAAT: 

Allattoqarfiup Ataatsimiitsitaliaq Inoqarfik siunersorpaa 

Ilassutitut aningaasaliussassat kr. 1.900.000 akuerissangaat. Inassuteqaallu Ataatsimiititaliaq INUA-nut 
ingerlateqqillugu Kommunalbestyrelsimullu inaarutaasumik akuerisassanngorlungu. 
 
AALAJANGERNEQ: Ulloq 03. Juli 2019 ataatsimiititaliaq INOQARFIK ataatsimiikkami aaliangerpoq 

Inassuteqaat akuerineqarpoq. 

 
AALAJANGERNEQ: Ulloq 10. Juli 2019 ataatsimiititaq INUA-ni siulittaasup aaliangerpaa  

Inassuteqaat akuerineqarpoq. Inassutigineqartorlu Kommunit aqunneqarnerat pillugu Inatsisartut 

inatsisaat nr. 29, 17. November 2017-imeersumi § 18 malillugu, Borgmesterip kommunalbestyrelse 

sinnerlugu suliassanut kinguartinneqarsinnaanngittunut imaluunniit nalornisoorutaasussaanngittunut 

aalajangiisinnaassusaa, uani oqaluuserisami atorneqassasoq akuerineqarpoq. 

Suliap nr. ILISIMATITSISSUT INUA  

Oqaluuserisaq Kommune Qeqertalik: Aasianni kulturikkut illorsuartaarniarnerup killiffia 

 

Suliaq qangali kommunalbestyrelsemi qaqinneqartarsimavoq eqqartorneqartarlunilu, maannalu 

31. oktober 2018-imi Kommunalbestyrelsemi akuerineqartoq aallaavigalugu suleriaqqinneq 

ingerlanneqarluni.  

Aasianni timersortarfiup suliami suleriaqqittussatut aquut tigumminikuullugu 

iperarumallermassuk, maanna suleqatigiinneq Kommune Qeqertallip Aasiannilu 

Katersortarfiutileqatigiit akornanni ingerlanneqalerpoq.  

Suliaq ingerlaqqippoq, ullormilu 4. september 2019, illorsuassaq pillugu 

anguniagaqaqatigiinnissamut suliassap isumaqatigiissutigineqarnera, Aasianni 

katersortarfiutileqatigiit siulittaasuata tullianit (ulloq taanna siulittaasoq, Simon Petersen 

pisinnaanngimmat) taavalu Borgmester Ane Hansenip akornanni  atsioqatigiissutigineqarpoq. 

Suleriaqqinnissamut atsioqatigiinneq, hensigt erklæring, pituttuisuunngilaq, aaliangigassanillu 

saqqummertoqarpat tamakku kommunalbestyrelsemi qaqinneqartarumaarput. 

Takorluugaavoq Kommune Qeqertalimmi kulturikkut illutaassaq Aasianni katersortarfiup nalaani 

pilersinneqassasoq, takorluugarli suli uunga killinngilaq, qularnaatsumik ilisimaneqarluni qanorpiaq 

sanaartorneqassanersoq. Maanna suleriaqqinnissamut atsioqatigeereernerup kingorna, 

alloriaqqinneq pisinnaalerpoq, apeqquterpassuit paasiniagassanngorlutik, soorlu makku: 

Illorsuartaassap isikkussaa qanoq ittuussava? Aningaasalersornissaa qanoq ingerlassava? 

Innuttaasut piumasaat suuppat? Assigisaallu.  

  

Apeqqutillu tamakku akissutissarsinissaanut suleriaqqittussatut isumaqatigiissuteqarfigineqarput 

Aqqaluk Lynge aamma Teit Jørgensen. Taakkulu sulillutik aallartereerput. Per Kirkegaardip 

qalipagarsui katersortarfimmiittut, aningaasaliisussarsiornermi neqitatut atorluarneqarsinnaasut 

pillugit, Kommune Qeqertalik suleqatigalugu, quppersakkamik naqitertitsipput. Qalipagarsuillu 

aanaveersarneqarnissaat sulissutiginiarlugu aningaasaliisussanik qinnuteqareerlutik.  

 

Novembarip 26-ani, 2019, Kommunalbestyrelsep ataatsimiinnerani tamanna aamma ilaasortanut 

ilisimatitsissutigineqassaaq.  

 

 

Tassa Kommune Qeqertalimmi, Aasianni, kulturikkut illorsuartaarniarnerup killiffia.  

Suliap nr. ILISIMATITSISSUT INUA  

Oqaluuserisaq Isumaqatigiissuteqarneq Kommune Qeqertalik aamma TUMI Consulting 

akornanni 

 
UTEQQIINEQ: 
 
Kommune Qeqertalik aamma Tumi consulting v/Hans Jørgen Mørch akornanni ukiup 2019 sinnera 
atuuttussamik isumaqatigiissusiortoqarpoq. 
 
SULIAP NAAMMASSINISSAA: 
 
Isumaqatigiissumik sanasoqarpoq siunnersortitut atorneqartartup TUMi consulting aamma 
Kommune Qeqertalik akornanni, suliassat siunnersuinermik imallit assigiinngitsut  
suliassaqartumut aningaasaqarnermut pisortamut nutaamut tunniukkiartuaarneri 
eqqarsaatigalugit, kiisalu suliakkiunneqarnikut piareerneqarnissaat siunertaralugu. 
 
Isumaqatigiissut nutarterneqassaaq ukioq 2019 naanerani, suli pisariaqartitsisoqassappat. 
 
ANINGAASATIGUT KINGUNISSAI: 
 
Isumaqatigiissut konto 11 iluaniik missigersuutit iluanniippoq. 
 
INASSUTEQAAT: 
 
Ilisimatitsissutaavoq. 
 
ILANNGUSSAQ: 
 
Ilisimatitsissutitut ilanngussaq 2-1 Tumi Consulting isumaqatigiissut  

Suliap nr. ILISIMATITSISSUT INUA  

Oqaluuserisaq Oqimaaqatigiisitsineq – qaammat august ilanngullugu 

 

UTEQQIINEQ: 
 
Oqimaaqatigiisitsineq – qaammat august ilanngullugu 
 
INASSUTEQAAT: 
 
Ilisimatitsissutaavoq 
 

ILANNGUSSAQ: 
 
Ilisimatitsissutitut ilanngussaq 3-1 Balance august 2019 GL 

Suliap nr. ILISIMATITSISSUT INUA  

Oqaluuserisaq Kommune Qeqertallip Qallunaat Nunaannit ikiorneqarnissamik 

pisariaqartitsinnginnera pillugu ilisimatitsissut 

 
UTEQQIINEQ: 
Apeqqutit Peter Olsenimit 13. September 2019 kommunalbestyrelsemi ilaasortat mailiannut 
apuussai tunngavigalugit, apeqqutinut akissutit ilisimatitsissutigineqassapput. 
 

1. Sumik tunngaveqarpa taamatut oqariartorneq? Aamma qanga avataaniit 
ikiorneqartariaqannginnermik oqariartornissamik aaliangertoqarpa?  

 5. juli 2019 Peqqissutsimut Isumaginninnermut Inatsisinillu atortitsinermut 

Naalakkersuisoq, Tasiilami meeqqat sullinneqarnerat pillugu Qallunaat nunaannut 

ikiortissarsiornissamut peqquneqarnini tungavigalugu, borgmesterinik 

ataatsimeeqateqarpoq. Tassanilu kommunit piumaffigai Socialrådgiverinik il. Il., meeqqanik 

sullissisunik amigaatinik kissaatigisanillu, 15. juli nallertinnagu itisileeqqulluta. Kingorna 5. 

augustimut akinissamik periarfissinneqaqqilluta, kommunit akisimanngittut arlaqarmata.  

2. Ataatsimiititaliaq Inuit peqatigalugu ingerlanneqarpa? Pisariaqartitsoqannginnermik 
allattuisimannginneranillu oqariartorneq; kommunalbestyrelse aperineqarpa? 
Aperineqarsimanngippat sumik tunngaveqarpa? 

 Kommunalbestyrelsimut ataatsimiisitalianullu qaammat juli sulinngiffeqarfiusarpoq. 
Feeriarfiup nalaaniippoq. Taamaattoqartillugu Borgmesteri inatsisit atuuttut 
tunngavigalugit,  nukinginnartunik aaliangigassanik pisinnaatitaaffeqarpoq, atorfilittatut 
pisussaatitaavoq akissuteqassalluni. 

3. Isumaginninnerup iluani Qeqertalimmi atorfinnik qassinik normerinngeqarpa? Taakkunannga qassit 
inuttaqanngillat. 

 Kommune Qeqertalik Inunnik isumaginnittunik 34-nik atorfeqartitaqarpoq, taakkunannga  

11 Aasianni, atorfik ataaseq inuttaqangilaq inuttassarsiunneqarlunilu,  Qasigiannguiani 8 

tamarmik inuttaqarput, Qeqertarsuarmi 8 tamarmik inuttaqarput, Kangaatsiami 7, 

taakkunannga pinngasut inuttassarsiunneqarput. Atorfilinnik amerlassusiliineq katillugit 38-

miippoq.  

4. Kangaatsiami Kangaatsiallu eqqaani meeqqanik atornerluisimanermik misissuineq sulinerlu sumut 
killippa? a. Meeqqat qassit pineqarpat? Sulisut qassit sulippat? Sulisut suminngaaneerpat? 
Ullumikkut tikillugu aningaasartuutaasimasut qanoq annertugippat? Kia aningaasartuutigissavai 
aamma aningaasartuutissavut qanoq amerlatigissappat? Aningaasartuutit sumut atorneqarpat? 

 Apeqqutit akissutaat itisilerlugit, 20. december 2018-imi, ataatsimiititaliap INUIT immikkut 

ataatsimiinnerani imaqarniliami atuarneqarsinnaapput.  

Kangaatsiami Kangaatsiallu eqqaani meeqqanik atornerluisoqarsimasinnaanera pillugu 

suliap inatsisitigut suliassartai (myndighedsopgave) nammassineqareerput, maannalu 

pineqartut ataasiakkaat eqqarsaatigalugit katsorsaaneq aallartinneqareerluni. Suliassaq 

annertummat, Kommune Qeqertaliup Inunnik Isumaginninnermik sullissisui tamarmik 

suliassamut ikioqatigiisinneqarlutik peqataatinneqarnerat piffimmi tassani 

aallartinneqarpoq, 2019 aasaanerata tungaannut. Tassani inatsisitigut pisussaaffiit 

tamarmik naammassineqarput, aammalu meeqqat inuusuttuaqqat angajoqqaajusullu 

qanoq ikiorserneqarnissaannut qulaajaaneq naammassineqarluni. 

Kangaatsiami pisoq tunngavigalugu suliaq immikkorluinnaq suliarineqassappat 

ajornerpaamillu pisoqarsimassappat, naatsersuusiortoqarnikuuvoq 25 mio.- kr.-nit tikillugit 

immikkut aningaasartuuteqartoqrsinnaasoq.  Immikkut kontonik pilersitsisoqarpoq 

taakkununnga aningaasartuutit qanoq annertutiginissaat takorusullugu, pisumut atatillugu 

aningaasartuutit tassannga akilerneqartarlutik. Augustip naanerani, 2019, kontonit 

taakkunannga 1.322.000 kr. atorneqarsimapput, ukioq 2019 tamaat eqqarsaatigigaanni,  

aningaasat atukkat 2 mio. kr.-ussangatinneqarput. Illoqarfinni allani qitiusoqarfimmilu 

sulisut, Kangaatsiami pisoq pillugu sullissisimasut qiviaraanni, ukioq manna 2019-imi 

sulisunut akissarsiassat 4. mio. kr. tungaannut amerlassuseqarnissaat 

naatsorsuutigineqarpoq. Aallaqqaataaniit Kommune Qeqertalimmi Isumaginninnermi 

sulisut tamarmik suleqataasinneqarnerat aningaasartuutit qaffasinnerusinnaagaluarnerat 

appasitsippaat. Ukioq naatinnagu tamakkiisumik takuneqarsinnaangillat aningaasat qanoq 

amerlatigisut atorneqassanersut, taamaattorli killiffik ugguuna nassuiatigisinnaasarput 

taamaappoq. Aningaasartuutit qulaani taaneqartut Kommune Qeqertalimmit 

aningaasartuutigineqarput. Taamaattorli Namminersorlutik Oqartussat 

oqaloqatigineqallattaartuarput, taakkulu katsorsaanermut aningaasartuutit 

akisussaaffigiumallugit eqqaanikuuaat.   

5. Naatsumik oqaatigalugu isumaginninnikkut unammigallassagut pillugit nassuiaanneqarnissarput 
kissaatigaara. 

 Kommune Qeqertalik aallartimmat suliat siullerpaat ilaginikuuaat Inunnik isumaginninnermi 

sulianik iluarsaassititsineq, suliat naammassereersimasut matuneqanngitsut matoorartillugit, 

suliallu ingerlaqqittussat pilersaarusiugassallu tamarmik ilisimaneqarput. Suliaq tamanna 

ingerlanneqarpoq Deloitte suleqatigalugu. Maannalu Isumaginninnermi sulisut suliaminnut 

tunngatillugu nalunaarusiortinneqarput, takusinnaasagullu malillugit sulianut 

malinnaasoqarpoq Kangaatsiami kinguaattorutit annikitsunnguit maanna 

angummaffiginiarneqartut eqqaassanngikkaanni. 

 
 
ILANNGUSSAQ: 
 
Ilisimatitsissut ilanngussaq 5-1 Tilbagemeldinger vedr. kommunernes ønsker til Danmark (002) 
Ilisimatitsissut ilanngussaq 5-2 Naalakkersuisoq Martha Abelsenimut akissut  

Suliap nr. ILISIMATITSISSUT INUA 

Oqaluuserisaq Pisortaanerup Hans Peter Poulsenip soraarniutaa 

 

UTEQQIINEQ: 
 
Allaffissornikkut pisortaaneq Hans Peter Poulsen soraarniuteqarpoq 31. Oktober 2019-miit. 
 

ILANNGUSSAQ: 
 
Ilisimatitsissutitut ilanngussaq 6-1 Hans Peter Poulsenip soraarniutaa 
Ilisimatitsissutitut ilanngussaq 6-2 Qullersaqarfik INUA-mit nalunaarut  

ILISIMATITSISSUT MATOQQASOQ 
 

Suliap nr. ILISIMATITSISSUT INUA  

Oqaluuserisaq Ilisimatitsissut matoqqasoq 

